
Útdráttur	

Gífurlegar	 breytingar	 hafa	 átt	 sér	 stað	 síðustu	 ár	 í	 starfsumhverfi	 tónlistariðnaðarins	

með	 tilkomu	 veraldarvefsins.	 Sala	 á	 hljómplötum	 hefur	 dregist	 verulega	 saman	 og	

streymi	 tónlistarveitna	 tekið	 við.	 Við	 þetta	 hefur	 kostnaður	 vegna	 dreifingar	 tónlistar	

lækkað	en	aftur	á	móti	skilar	streymið	 litlum	tekjum	til	 tónlistarmannsins.	Þessi	þróun	

hefur	því	haft	það	í	för	með	sér	að	markaðs-	og	kynningarstarf	er	orðið	enn	mikilvægara	

og	 eru	 tónlistarmenn	 farnir	 að	 leita	 á	 nýja	markaði	 á	 erlendum	 vettvangi	 til	 að	 auka	

tekjur	sínar.	

Í	ritgerðinni	er	leitast	við	að	varpa	ljósi	á	stöðu	tónlistarmarkaðarins	á	Íslandi	og	hver	

ávinningur	 er	 af	 stuðningi	 við	 útflutning	 íslenskrar	 tónlistar.	 Í	 upphafi	 ritgerðarinnar	

verður	 almenn	 umfjöllun	 um	 menningu,	 sköpun	 og	 skapandi	 greinar	 ásamt	 því	 að	

hlutdeild	greinanna	í	hagkerfinu	er	skoðuð.	Farið	verður	yfir	samkeppnisstöðu	tónlistar	

og	 alþjóðleg	 viðskipti	 með	 list	 og	 hvaða	 áhrif	 útflutningur	 tónlistar	 getur	 haft	 fyrir	

samfélagið.	Í	síðari	hluta	ritgerðarinnar	verða	stefnur	í	menningarmálum	og	stuðningur	

hins	 opinbera	 við	 tónlistarmenn	 skoðaður.	 Að	 auki	 verður	 rýnt	 í	 hlutverk	

Útflutningsskrifstofu	íslenskrar	tónlistar	og	sambærilegra	stofnanna	á	Norðurlöndunum.		

Sú	 sérstaða	 sem	 íslensk	 tónlist	hefur	 skapað	 sér	og	 velgengni	hennar	á	 alþjóðavísu	

stuðlar	að	jákvæðri	ímynd	landsins	og	leiðir	af	sér	framfarir	og	nýsköpun	í	þjóðfélaginu.		

1 Inngangur		

Tekjumódel	 tónlistarlífsins	 hefur	 tekið	 breytingum	 síðustu	 árin	 og	 miðlun	 tónlistar	

stakkaskiptum.	Sala	á	geisladiskum	og	hljómplötum	hefur	dregist	verulega	saman	vegna	

nýrra	 aðferða	 við	dreifingu	á	 tónlist	og	þurfa	því	 tónlistarmenn	að	 leita	nýrra	 leiða	 til	

tekjuöflunar.	Að	auki	má	hugsanlega	rekja	fjárhagsörðugleika	 innan	tónlistariðnaðarins	

til	 þeirrar	 staðreyndar	 að	 sú	 framleiðsluaukning	 sem	 hefur	 orðið	 í	 öðrum	

atvinnugreinum	 vegna	 tækniframfara	 geta	 ekki	 átt	 sér	 stað	 í	 lifandi	 flutningi	 verka	

(Þorvaldur	Gylfason,	 1991).	 Í	 bók	 Baumols	 og	 Bowens	Performing	Arts:	 The	 Economic	

Dilemma	frá	árinu	1966	er	sagt	frá	því	að	ekki	er	möguleiki	á	aukinni	framleiðni	í	lifandi	

flutningi.	Í	þeim	atvinnugreinum	þar	sem	framleiðniaukning	hefur	átt	sér	stað	má	sjá	að	

framleiðslukostnaðurinn	 lækkar	 smám	 saman	 en	 á	 sama	 tíma	 hækkar	

framleiðslukostnaður	 lifandi	 flutnings.	 Flutningur	 á	 strengjakvartett	 eftir	 Beethoven	

tekur	 alltaf	 jafn	 langan	 tíma	 og	 ávallt	 þarf	 fjóra	 hljóðfæraleikara	 (Baumol	 og	 Bowen,	

1966).	 Nú	 á	 dögum	 hafa	 orðið	 gríðarlegar	 tækniframfarir	 í	 miðlun	 tónlistar	 og	 eru	

tónlistarveitur	 orðnar	 aðgengilegar	 á	 veraldarvefnum	 og	 við	 það	 hefur	 kostnaður	 við	

dreifingu	 tónlistar	 lækkað.	 Þetta	 hefur	 í	 för	 með	 sér	 að	 tekjur	 tónlistarmanna	 fara	

minnkandi	af	hljóðritasölu.	Viðskipti	með	tónlist	eru	mikið	að	breytast	en	með	tilkomu	

tónlistarveitna	 eru	 einstaklingar	 farnir	 að	 kjósa	 að	 greiða	 fyrir	 áskrift	 að	 þjónustu	 af	

þessu	 tagi	og	hugsanlega	er	með	því	verið	að	segja	ólöglegu	niðurhali	 stríði	á	hendur.	

Þrátt	fyrir	að	greitt	er	áskriftargjald	fá	tónlistarmenn	einungis	lítinn	hluta	í	sinn	vasa.	

Vegna	 þessara	 hröðu	 breytinga	 eru	 nú	 sífellt	 fleiri	 tónlistarmenn	 sem	 leita	 út	 fyrir	

landsteinanna	 til	 að	 kynna	 tónlist	 sína.	 Mikilvægi	 góðrar	 markaðssetningar	 og	

kynningarstarfs	 skiptir	 nú	 enn	 meira	 máli	 en	 áður.	 Það	 getur	 reynst	 erfitt	 og	

kostnaðarsamt	 að	 sækja	 á	 nýja	 markaði.	 Hér	 getur	 aðkoma	 hins	 opinbera	 skipt	

lykilhlutverki	og	greitt	 leiðir	tónlistar	á	erlendum	vettvangi.	Að	auki	getur	hið	opinbera	

verið	 hagsmunaaðili	 kynningar	 íslenskrar	 tónlistar	 erlendis	 þar	 sem	 velgengi	 hennar	

getur	hugsanlega	aukið	ferðamannastraum	til	landsins.	

Í	þessari	ritgerð	verður	leitast	við	að	varpa	ljósi	á	stöðu	tónlistarmarkaðarins	á	Íslandi	

og	hver	ávinningur	er	af	stuðningi	við	útflutning	íslenskrar	tónlistar.		

Í	 upphafi	 ritgerðarinnar	 verður	 mikilvægum	 hugtökum	 lýst	 og	 hvernig	 flokkun	

skapandi	atvinnugreina	fer	fram.		

Í	þriðja	kafla	verða	umsvif	skapandi	greina	og	tónlistar	 í	hagkerfinu	skoðuð	og	gerð	

verður	grein	fyrir	því	hver	neysla	heimilanna	er	á	menningu	og	tómstunum	og	hver	velta	

greinanna	 er.	 Þetta	 er	 síðan	 skoðað	 í	 samanburði	 við	 veltu	 annars	 staðar	 á	

Norðurlöndunum.	Auk	þess	verða	hugsanleg	áhrif	minnkandi	hljóðritasölu	skoðuð.	

Í	 fjórða	 kafla	 verða	 alþjóðleg	 viðskipti	með	 list	 og	 samkeppnisstaða	 tónlistar	 tekin	

fyrir.	 Farið	 verður	 yfir	 útflutning	 skapandi	 greina	og	 tónlistar	og	 áhrif	 sem	hann	getur	

haft	fyrir	samfélagið.		

Í	fimmta	kafla	verður	farið	yfir	aðkomu	hins	opinbera	og	styrkveitingar.	Gerð	verður	

grein	fyrir	stefnum	í	meningarmálum	og	útflutningsaðstoð.	Að	auki	verða	kynntir	helstu	

styrktarsjóðir	tónlistar.	

Í	 sjötta	 kafla	 verður	 gert	 grein	 fyrir	 útflutningi	 íslenskrar	 tónlistar	 og	 hlutverki	

Útflutningsskrifstofu	 íslenskrar	 tónlistar	 sem	 sett	 var	 á	 stofn	 á	 vegum	 mennta-	 og	

menningarmálaráðuneytisins.	Auk	þess	verða	 sambærilegar	 stofnanir	á	Norðurlöndum	

skoðaðar	og	hvernig	fjármögnun	þeirra	fer	fram.	

Í	lokin	verður	efni	og	helstu	niðurstöður	ritgerðarinnar	dregnar	saman.		

2 Sköpun	innan	hagfræðinnar	

Menning	og	tónlist	teygja	anga	sína	á	ýmsa	staði	innan	hagfræðinnar.	Velferðarhagfræði	

útskýrir	 dreifingu	 velferðar	 í	 samfélaginu	 og	 hvernig	má	 ná	 fram	 sem	mestri	 nýtingu	

afmarkaðra	 framleiðsluþátta.	 Rekstrarhagfræðin	 fjallar	 um	 starfsemi	 og	 kannar	 þróun	

þeirra	fyrirtækja	sem	eru	í	menningariðnaðinum.	Stofnanahagfræði	skilgreinir	eignarrétt	

og	skoðar	viðskiptakostnað	sem	verður	til	þegar	viðskipti	eiga	sér	stað,	líkt	og	í	samhengi	

við	 höfundarétt	 listamanna	 til	 að	 vernda	hugverk	 sín.	 Almannavalsfræðin	 skoðar	 hver	

aðkoma	 stjórnvalda	er	 að	 stuðningi	 við	menningu	og	hvaða	atriði	 hafa	þar	mest	 áhrif	

(Ágúst	Einarsson,	2004).		

2.1 Menning	og	sköpun	
Þegar	talað	er	um	listir	og	menningu	í	samhengi	við	hagfræði	þarf	að	huga	að	hugtökum		

á	borð	við	menningu	(e.	culture)	og	sköpun	(e.	creativity)	 (Thorsby,	2008).	 Í	menningu	

mannsins	hafa	sköpun	og	listir	spilað	lykilhlutverk	og	hafa	ávallt	fylgt	honum	í	gegnum	

tíðina.	 Þegar	 iðnbyltingin	 hófst	 og	 borgarastéttirnar	 fóru	 að	 vaxa	 byrjaði	 afstaða	

gagnvart	listum	að	breytast	vegna	þess	að	menn	gerðu	sér	von	um	hugsanlegan	ábata.	

Hugtakið	menning	á	sér	fjölmargar	skilgreiningar	en	hægt	er	að	líta	á	menningu	sem	

atferli	 manna	 sem	mótast	 í	 gegnum	 árin	 á	milli	 kynslóða.	Menning	 er	 breytileg	með	

tímanum	 og	 í	 menningarlegum	 afurðum	 varðveitast	 tilfinngar	 og	 áhrif	 úr	 umhverfi	

mannsins.	 Framleiðsla	 á	 menningarlegum	 vörum	 (e.	 goods)	 og	 þjónustu	 (e.	 services)	

byggist	 á	 sköpun	 og	 ýmiss	 konar	 tjáningu.	 Tungumál,	 leiksýningar,	 tónleikar	 o.fl.	 eru	

dæmi	um	afurðir	menningar	 (Ágúst	 Einarsson,	2012).	Hægt	er	 að	 flokka	menningu	að	

stórum	hluta	undir	almannagæði.	Almannagæði	(e.	public	goods)	eru	gæði	þar	sem	ekki	

hægt	að	útiloka	neinn	við	neyslu	og	þau	kom	til	vegna	tilvistar	jákvæðra	ytri	áhrifa,	þar	

sem	neysla	 eins	 einstaklings	minnkar	 ekki	 not	 annarra	 sem	neyta	 gæðanna.	Menning	

þar	með	talin	tónlist	er	dæmi	um	jákvæð	ytri	áhrif.	Aukin	áhrif	þeirra	í	hagkerfinu	leiða	

af	sér	meiri	velsæld	og	bætt	lífskjör	(Ágúst	Einarsson,	2004).		

Þegar	 sköpun	 á	 sér	 stað	 verður	 eitthvað	 nýtt	 til.	 Samkvæmt	 Sigtryggi	 Baldurssyni,	

framkvæmdastjóra	Útflutningsskrifstofu	íslenskrar	tónlistar,	má	líta	á	tónlistarmenn	sem	

markaðsetja	sína	eigin	tónlist	sem	nýsköpunarfyrirtæki	(Sæunn	Gísladóttir,	2015).	Því	er	

hægt	að	 líta	á	 listsköpun	sem	nýsköpun	þar	 sem	eitthvað	nýtt	og	 frumlegt	er	búið	 til.	

Eiginleikar	sköpunar	byggjast	á	 ímyndun,	það	er	hugmyndum	sem	eru	settar	saman	til	

að	mynda	fastmótað	verk	og	smekk.	Þegar	þessir	eiginleikar	vinna	allir	saman	og	verka	

hvor	á	annan	leiða	þeir	af	sér	sköpun	(Ágúst	Einarsson,	2012).	Sköpun	nærist	best	í	frjóu	

umhverfi	þar	sem	önnur	skapandi	vinna	fer	einnig	fram.	

2.2 Skapandi	atvinnugreinar	
Notkun	 orðsins	 og	 hugmyndin	 um	 skapandi	 greinar	 í	 sambandi	 við	 stefnumótun	

stjórnvalda	á	upphaf	sitt	að	rekja	til	Ástralíu	og	var	sett	fram	fyrir	um	20	árum.	Tveimur	

árum	 síðar	 voru	 Bretar	 fyrstir	 til	 að	 móta	 og	 skilgreina	 skapandi	 greinar	 sem	

atvinnugrein	(Margrét	S.	Sigurðardóttir	og	Tómas	Young,	2011).	Skilgreining	þeirra	er	að	

allar	 atvinnugreinar	 þar	 sem	 einstaklingurinn	 nýtir	 færni	 sína	 og	 kunnáttu	 til	

verðmætasköpunar	 við	 þróun	 hugverka	 eru	 skilgreindar	 sem	 skapandi	 greinar	 (Ása	

Richardsdóttir,	2012).	Þar	sem	hagtölur	í	skapandi	greinum	eru	undirstaða	í	samanburði	

og	þegar	teknar	eru	ákvarðanir	þarf	að	aðgreina	þær	á	sem	skýrastan	hátt.	Greinunum	

hefur	verið	skipt	upp	í	þrettán	flokka	í	Bretlandi	en	síðustu	ár	hefur	gjarnan	verið	stuðst	

við	 nýlega	 rammaskilgreiningu	 UNESCO1	 (Ása	 Richardsdóttir,	 2012).	 Flokkun	 UNESCO	

má	sjá	á	mynd	1	þar	sem	menningarsviðið	(e.	cultural	domains)	skiptist	í	sex	kjarnasvið	

og	tengd	svið	(e.	related	domains)	skiptast	í	tvennt.	Flokkarnir	eiga	það	sameiginlegt	að	

vera	skilgreindir	undir	menningu	og	skapandi	greinar.	Hver	hluti	fyrir	sig	hefur	svo	áhrif	

á	óáþreifanlega	menningararfleið	og	öfugt.	Til	viðbótar	eru	þrjú	svið	sem	eiga	við	öll	hin	

sviðin	 (e.	 transversal	domains)	en	þau	gegna	mikilvægu	hlutverki	 í	 ferli	menningar	allt	

frá	sköpun	og	framleiðslu	til	neyslu	og	þátttöku	hennar.	Þessi	svið	koma	þvert	á	öll	hin	

sviðin	því	þau	tengja	þau	öll	saman	(UNESCO,	2009).		

	

Mynd	1:	Rammaskilgreining	UNESCO	á	skapandi	greinum	(Heimild:	UNESCO,	2009).	

Undir	menningu	fellur	listsköpun	og	undir	listsköpun	fellur	tónlist,	því	verður	í	þessari	

ritgerðinni	einblínt	á	flokk	B,	sviðslistir	og	hátíðarhöld.		

Á	 Íslandi	 hefur	 flokkunarkerfi	 Evrópusambandsins	 verður	 aðlagað	 að	 aðstæðum	

hérlendis	og	er	því	atvinnuflokkunin	eftir	staðlinum	ISAT2008	(Ágúst	Einarsson,	2012).	

3 Umsvif	skapandi	greina	og	tónlistar	í	hagkerfinu	

Hefðbundnum	 aðferðum	 hagfræðinnar	 er	 ekki	 aðeins	 hægt	 að	 beita	 þegar	 meta	 á	

verðmæti	eða	virði	menningar.	Virði	 í	hagfræði	er	birtingarmynd	nytja	einstaklinga	og	

kemur	 fram	 í	 verði	 fyrir	 vöru	 og	 þjónustu.	 Aftur	 á	 móti	 birtist	 virði	 í	 menningu	 sem	

																																																								
1	Mennta-,	menningar-	og	vísindastofnun	Sameinuðu	þjóðanna	

Menningarsvið	 Tengd	svið	

A.	
Menningar-	

og	
ná3úruarfleið	

B.		
Sviðslis:r	og	
há<ðarhöld	

C.		
Sjónræn	list	
og	handverk	

D.	
Bækur	og	
Eölmiðlun	

E.	
Hljóð,	mynd	
og	gagnvirk	
miðlun	

F.	
Hönnun	og	
skapandi	
þjónusta	

G.	
Ferða-	
þjónusta	

H.	
ÍþróPr	
og	

afþreying	

Óáþreifanleg	menningararfleið	

Menntun	og	þjálfun	

Söfnun	og	varðveisla	

Búnaður	og	stuðningsvörur	

Óáþreifanlegir	menningararfleið	

Menntun	og	þjálfun	

Söfnun	og	varðveisla	

Búnaður	og	stuðningsvörur	

upplifun	og	í	því	fagurfræðilega,	það	getur	meðal	annars	verið	hughrif	tónlistarinnar	eða	

aðdáun	 á	 listaverki.	 Hugtakið	 virði	 er	 því	 mikilvægt	 hvort	 sem	 litið	 er	 á	 það	 frá	

sjónarhorni	hagfræðinnar	eða	menningarinnar.	Það	á	það	sameiginlegt	að	leggja	mat	á	

afurð	 hvort	 sem	 það	 er	 á	 vöru,	 þjónustu,	 atburð	 eða	 verk.	 Virði	 getur	 því	 verið	

menningarlegt	 og	 einnig	 efnahagslegt	 (Throsby,	 2001).	 Verðmæti	 menningar	 eru	

mismikil	eftir	tímabilum.	Þetta	hefur	þau	áhrif	að	stöðugt	verður	til	verðmætasköpun	í	

samfélaginu	þegar	endurtekið	er	til	dæmis	tónverk	sem	samið	var	alls	fyrir	löngu	hvort	

sem	 það	 er	 á	 geisladiski	 eða	 á	 tónleikum.	 Deilt	 hefur	 verið	 um	 hvort	 hægt	 er	 að	

verðleggja	afurðir	menningar	en	það	getur	verið	gott	að	hagrænt	mat	sé	fyrir	hendi	til	

að	átta	sig	á	samhengi	hlutanna	(Ágúst	Einarsson,	2012).		

3.1 Neysla	heimilanna	á	menningu	og	tómstundum	
Útgjöld	heimilanna	eru	rannsökuð	reglulega	á	vegum	Hagstofu	Íslands.	Þar	eru	skoðaðir	

þættir	á	borð	við	mat	og	drykkjarvörur,	föt	og	skó,	ferðir	og	flutning,	húsnæði,	hita	og	

rafmagn	o.fl.	Einnig	er	kannað	hversu	miklum	hluta	af	heildarútgjöldunum	heimilin	eyða	

í	tómstundir	og	menningu.		

Á	 mynd	 2	 má	 sjá	 meðalneyslu	 og	 hlutfall	 útgjalda	 heimilanna	 sem	 farið	 hafa	 í	

tómstundir	 og	 menningu.	 Bláu	 súlurnar	 sýna	 meðaltal	 þriggja	 ára	 á	 verðlagi	 síðasta	

ársins.	 Að	 auki	 má	 sjá	 að	 neysluútgjöld	 heimilanna	 í	 tómstundir	 og	 menningu	 fóru	

vaxandi	á	árunum	fyrir	efnahagshrunið	árið	2008	en	minnkaðu	svo	 í	kjölfarið.	Neyslan	

hefur	farið	vaxandi	aftur	síðustu	árin	og	varði	hvert	heimili	646	þúsund	kr.	að	meðaltali	

á	ári	 í	 tómstundir	og	menningu	á	árunum	2010	 til	2012.	Þar	með	hafa	neysluútgjöld	 í	

tómstundir	og	menningu	náð	 sömu	hæðum	og	á	 árunum	 fyrir	 efnahagshrunið.	Rauða	

línan	á	myndinni	táknar	hlutfall	útgjalda	í	tómstundir	og	menningu	af	heildarútgjöldum	

heimilanna.	Það	hlutfall	var	einna	hæst	á	árunum	2000	til	2002	en	fór	síðan	lækkandi	frá	

2007	til	2009.	Hlutfallið	mældist	minnst	á	árunum	2009	til	2011	eða	11,2%.	Það	hækkaði	

síðan	 árunum	 á	 eftir	 í	 11,3%	 (Hagstofa	 Íslands,	 2016a).	 Ekki	 er	 hægt	 að	 álykta	

nákvæmlega	hversu	miklu	heimilin	verja	í	listir	og	skapandi	greinar	því	að	margir	af	þeim	

þáttum	sem	 lýst	hefur	verið	hér	áður	um	flokkun	skapandi	greina	eru	ekki	meðtaldir	 í	

þessari	greiningu	og	aðrir	sem	falla	ekki	undir	þá	skilgreiningu.		

Mynd	2:	Meðalneysla	og	hlutfall	af	heildarútgjöldum	heimilanna	í	tómstundir	og	menningu	(Hagstofa	
Íslands,	2016a).	

3.2 Velta	í	skapandi	greinum	
Gefin	var	út	 skýrsla	 í	maí	árið	2011	 sem	ber	heitið	„Kortlagning	á	hagrænum	áhrifum	

skapandi	greina”	og	var	unnin	af	Dr.	Margréti	Sigrúnu	Sigurðardóttur	og	Tómasi	Young.	Í	

henni	 var	 skoðuð	 heildarvelta	 í	 skapandi	 greinum	á	 Íslandi.	 Tímabilið	 sem	 var	 skoðað	

voru	 árin	 2005	 til	 2009	 en	 þá	 var	mikill	 óstöðugleiki	 í	 efnahagslífinu.	 Fram	 kemur	 að	

gætilega	þarf	að	fara	í	að	draga	ályktanir	um	niðurstöðurnar	þar	sem	verðbólga	var	mikil	

á	þessum	árum	og	tölurnar	eru	á	verðlagi	hvers	árs.	Heildarvelta	mun	gefa	ágæta	mynd	

af	 umsvifum	 skapandi	 greina	 í	 hagkerfinu.	 Ef	 skapandi	 greinar	 eru	 skoðaðar	 eftir	

skilgreiningu	 UNESCO	 eru	 rúmlega	 sjö	 þúsund	 fyrirtæki	 og	 einyrkjar	 starfandi.	

Greinarnar	einkennast	að	stórum	hluta	af	litlum	fyrirtækjum	sem	oft	eru	í	samkeppni	við	

fá	en	stór	fyrirtæki.	Af	heildarfjölda	fyrirtækja	og	einyrkja	voru	einungis	um	20%	þeirra	

sem	stóðu	að	rúmlega	95%	af	heildarveltunni.		

Heildarvelta	skapandi	greina	náði	hámarki	árið	2007	á	tímabilinu	2005	til	2009	og	var	

hún	197	milljarðar	kr.	og	þar	af	var	velta	í	menningarmálum	ríkis	og	sveitarfélaga	um	21	

milljarður	 kr.	 Árið	 2009	 var	 heildarveltan	 189	milljarður	 kr.	 en	 þá	 var	 hlutur	 ríkis	 og	

sveitarfélaga	 í	veltu	menningarmála	hærri	en	árin	á	undan	eða	um	24	milljarðar	kr.	Ef	

veltan	er	skoðuð	á	verðlagi	ársins	2010	hefur	hún	farið	lækkandi	frá	árinu	2007	og	var	

hún	lægst	árið	2009	á	tímabilinu.			

Þegar	heildarvelta	skapandi	greina	er	skoðuð	í	samhengi	við	aðrar	atvinnugreinar	er	

auðveldara	 að	 átti	 sig	 á	 umfangi	 þeirra.	 Í	 áður	 nefndri	 skýrslu	 er	 hlutfall	

virðisaukaskattsskyldrar	 veltu	 skapandi	 greina	 reiknað	 af	 heildarvirðisaukaskattsveltu	

allra	atvinnugreina	á	 Íslandi.	Á	mynd	3	má	sjá	hluta	atvinnugreina	hérlendis	á	árunum	

2005	 til	 2009	 til	 samanburðar	 við	menningu	og	 skapandi	 greinar.	 Velta	menningar	 og	

skapandi	greina	var	álíka	mikil	og	velta	í	framleiðslu	málma	árið	2009	en	hins	vegar	var	

velta	 skapandi	 greina	 töluvert	 hærri	 en	 velta	 fiskiveiða	 og	 landbúnaðar	 og	 dýraveiða	

sama	ár.	Þar	er	afurðaframleiðsla	ekki	talin	með.	Byggingarstarfsemi	og	mannvirkjagerð	

leið	fyrir	efnahagshrunið	og	fór	velta	greinarinnar	lækkandi	frá	2007	og	var	hún	lægri	en	

velta	menningar	og	skapandi	greina	árið	2009.	

		

Mynd	3:	Heildarvelta	atvinnugreina	á	árunum	2005	til	2009		(Heimild:	Margrét	S.	Sigurðardóttir	og	
Tómas	Young,	2011)	

Ef	 flokkur	 B,	 sviðslistir	 og	 hátíðarhöld,	 samkvæmt	 flokkun	 UNESCO	 um	 skapandi	

atvinnugreinar	 er	 skoðaður	 innheldur	 hann	 allar	 tegundir	 menningarviðburða	 þar	 á	

meðal	tónlist.	Til	flokksins	telst:	

Ø Hljóðfærasmíði	

Ø Smásala	á	tónlistar-	og	myndbandsupptökum	í	sérvöruverslunum	

Ø Hljóðupptaka	og	tónlistarútgáfa	

Ø Sviðslistir	

Ø Starfsemi	listhópa,	hljómsveita	og	sjálfstætt	starfandi	listamanna	

Ø Þjónusta	 við	 sviðslistir:	 Starfsemi	 vegna	 uppfærsla	 á	 leiksýningum,	
danssýningum	eða	tónleikahaldi	o.fl.	

Ø Rekstur	húsnæðis	og	aðstöðu	fyrir	menningarstarfsemi	

Heildarvelta	í	flokkunum	væri	eflaust	meiri	en	þar	sem	stóri	hluti	tengdrar	starfsemi	

er	 ekki	 talinn	með	 vegna	 þess	 að	 hann	 er	 undanþeginn	 virðisaukaskatti.	 Heildarvelta	

flokksins	var	8348,9	milljónir	kr.	árið	2009	(Margrét	S.	Sigurðardóttir	og	Tómas	Young,	

2011).	

3.3 Virði	skapandi	greina	á	Norðurlöndunum	
Skortur	 er	 á	 nægum	 upplýsingum	 og	 tölulegum	 gögnum	 um	 skapandi	 greinar	 á	

Norðurlöndunum	líkt	og	hérlendis.	Virði	er	einnig	reiknað	mismunandi	út	ásamt	flokkun	

greinanna	og	gerir	það	því	erfiðara	fyrir	að	bera	löndin	saman.	Gerðar	hafa	verið	ýmsar	

rannsóknir	 í	 nágrannalöndum	 Íslands	 sem	gefur	hugmynd	um	áhrif	 í	 hverju	 landi	 fyrir	

sig.			

Verslunar-	og	 iðnaðarráðuneyti	Noregs	hefur	gert	nokkrar	rannsóknir	 í	gegnum	árin	

til	 að	 kortleggja	 áhrif	 menningargreina.	 Niðurstöður	 nýjustu	 rannsóknarinnar	 voru	

teknar	 saman	 í	 skýrslu	 sem	 kom	 út	 árið	 2015	 þar	 sem	 skapandi	 greinar	 í	 Noregi	 eru	

skoðaðar	frá	árinu	2008	til	2014.	Byrjað	var	að	endurskilgreina	iðnaðinn	og	ákveðið	var	

að	talað	yrði	frekar	um	skapandi	greinar	fremur	en	menningargreinar.	Niðurstaðan	var	

sú	að	virði	skapandi	greina	hefur	vaxið	um	15%	frá	árinu	2008.	Hins	vegar	ef	dagblöðum	

og	tímaritum	er	sleppt	í	talningunni	þá	hefur	virði	greinarinnar	vaxið	um	27%	frá	árinu	

2008.	 Skapandi	 greinar	 voru	 3%	 af	 vergri	 landsframleiðslu	 í	 Noregi	 árið	 2014.	

Virðisaukning	 tónlistariðnaðarins	 í	 Noregi	 á	 tímabilinu	 frá	 2008	 til	 2014	 var	 um	 5%	

(Gran,	Trop	og	Theie,	2015)	

Í	Finnlandi	voru	niðurstöður	rannsóknar,	sem	gerð	var	þar	í	landi,	að	skapandi	greinar	

höfðu	 vaxið	 um	 16%	 á	 tímabilinu	 frá	 2000	 til	 2007	 og	 virðisaukningin	 hafði	 vaxið	 um	

15%.	 Árið	 2005	 var	 heildarvirðisauki	 skapandi	 greina	 um	 1,5%	 af	 vergri	

þjóðarframleiðslu.	 Sama	 ár	 var	 myndað	 teymi	 á	 vegum	 mennta-	 og	

menningarmálaráðuneytis	 Finnlands	 sem	 vann	 að	 því	 að	 meta	 áhrif	 menningar	 á	

efnahagslífið	(Margrét	S.	Sigurðardóttir	og	Tómas	Young,	2011).	

Í	 Svíþjóð	 er	 skilgreiningin	 á	 skapandi	 greinum	 töluvert	 víðtækari	 og	 þar	 hafa	 verið	

gerðar	 skýrslur	 um	 upplifunarhagkerfi.	 Virðisaukinn	 af	 því	 er	 um	 5%	 af	 vergri	

þjóðarframleiðslu	(Margrét	S.	Sigurðardóttir	og	Tómas	Young,	2011).	

Í	Danmörku	var	gerð	rannsókn	á	skapandi	greinum	árið	2005	af	Viðskiptaháskólanum	

í	Kaupmannahöfn.	Í	henni	kom	fram	að	erfitt	er	að	ná	góðum	árangri	í	tónlist	nema	að	

treysta	 á	 stærri	 markað	 en	 heimamarkaðinn.	 Gögnum	 þessara	 rannsókna	 hefur	 ekki	

verið	 haldið	 við	 svo	 upplýsingar	 um	 stöðu	 greinanna	 í	 dag	 er	 óljós	 (Margrét	 S.	

Sigurðardóttir	og	Tómas	Young,	2011).		

3.4 Minnkandi	sala	hljóðrita	og	aukin	sókn	á	erlenda	markaði		
Sala	 hljómplatna	 hefur	 farið	 snarminnkandi	 síðustu	 ár	 og	 má	 rekja	 það	 til	 aukins	

aðgengis	 tónlistar	 á	 veraldarvefnum	 í	 gegnum	 niðurhal	 og	 streymi	 auk	 ólöglegs	

niðurhals.	 Samanburður	 á	 seldum	 eintökum	 geisladiska,	 hljómplatna	 og	 snælda	 og	

eintökum	streymis	getur	reynst	erfiður.	Streymd	tónlist	er	sú	tónlist	sem	ekki	er	halað	

niður	á	tölvu	eða	tæki	hlustanda	heldur	fer	notkun	fram	í		gegnum	netið	og	verður	hvert	

eintak	 tónlistarinnar	 einungis	 til	 í	 takmarkaðan	 tíma.	 Það	 er	 því	 þess	 vegna	 að	 erfitt	

getur	 reynst	 að	 bera	 saman	 seld	 eintök	 því	 selt	 eintak	 af	 hljóðriti	 líkt	 og	 geisladiski,	

hljómplötu	eða	snældu	innheldur	í	flestum	tilvikum	fleiri	en	eitt	lag	og	telst	það	sem	eitt	

eintak.	Aftur	á	móti	þegar	tónlist	er	streymt	telst	hlustun	á	hvert	lag	sem	eitt	eintak.	Eins	

er	 hægt	 að	 kaupa	 einstaka	 lög	 og	 hala	 þeim	 niður	 í	 tölvur	 eða	 tæki	 á	 íslenskum	

tónlistarveitum	á	borð	við	Tónlist.is.		

Í	töflu	1	má	sjá	þróun	í	heildarsölu	hljóðrita,	niðurhals	og	streymis	í	þúsund	eintökum	

árin	 2010	 til	 2013	 þar	 sem	 heildarsala	 niðurhals	 hefur	 verið	 sveiflukennd.	 Hins	 vegar	

hefur	heildarsala	 á	hljóðritum	og	 streymi	 farið	 í	 sitt	 hvora	áttina.	Heildarsala	hljóðrita	

hefur	 minnkað	 um	 94	 þúsund	 eintök	 en	 heildarsala	 streymis	 hefur	 vaxið	 um	 1.167	

þúsund	eintök	á	árunum	2010	til	2014.	Heildarfjöldi	seldra	hljóðrita	var	1.253	þúsund	á	

þessum	 árum	 á	móti	 tæpum	 11	milljónum	 seldra	 streymis	 eintaka	 (Hagstofa,	 2016d;	

Tónlist.is,	e.d.).		

Tafla	1.	Heildarsala	hljóðrita,	niðurhals	og	streymis	í	þús.	eintökum	2010-2013	(Hagstofa	Íslands,	2016d)	

Ár	 Hljóðrit	 Niðurhal	 Streymi	

2010	 337	 100	 2.389	

2011	 378	 118	 1.746	

2012	 295	 246	 3.248	

2013	 243	 141	 3.556	

Samtals	 1.253	 605	 10.939	

	

Með	minnkandi	heildarfjölda	seldra	hljóðrita	dregst	einnig	heildsöluverðmæti	þeirra	

saman.	Á	árunum	2001	til	2005	fór	heildarverðmæti	hljóðrita	vaxandi	úr	636	milljónum	

kr.	í	751	milljónir	kr.	Ári	síðar	fór	heildsöluverðmæti	hljóðrita	minnkandi	til	ársins	2014	

að	 undanskyldu	 árinu	 2011	 þegar	 heildsöluverðmæti	 tók	 kipp	 og	 hækkaði	 um	 95	

milljónir.	Frá	árinu	2005	til	ársins	2014	dróst	heildsöluverðmæti	hljóðrita	saman	um	444	

milljónir.	Heildsöluverðmæti	 stafrænna	skráa	þar	 sem	verðmæti	niðurhals	og	 streymis	

er	 lagt	 saman	 hefur	 fengið	 aukinn	 byr	 í	 seglin	 og	 hefur	 vaxið	 gríðarlega	 frá	 því	 að	

skráningar	 hófust	 árið	 2010.	 Breytingin	 var	 284%	 á	 árunum	 2010	 til	 2014	 (Hagstofa	

Íslands,	2016c).	

	 	

Mynd	4:	Heildsöluverðmæti	hljóðrita	og	stafrænna	skráa	2000	til	2014	(Heimild:	Hagstofa	Íslands,	
2016c)	

Með	minnkandi	sölu	hljóðrita	hefur	fjöldi	tónleika	í	tónlistarhúsum	vaxið.	Vöxtinn	má	

mögulega	einnig	rekja	til	tilkomu	tónlistar-	og	ráðstefnuhússins	Hörpu	en	hún	var	opnuð	

í	maí	2011.	Árið	2010	var	heildarfjöldi	tónleika	 í	tónlistarhúsunum	Hofi	og	Salnum	241	

en	ári	síðar	eftir	opnun	Hörpunnar	fjölgaði	þeim	um	310.	Fjöldi	tónleika	hélt	áfram	að	

vaxa	 næstu	 ár	 og	 árið	 2014	 var	 heildarfjöldi	 tónleika	 í	 tónlistarhúsum	 765	 talsins	

(Hagstofa	Íslands,	2016e)	.		

Samkvæmt	 tölum	 frá	 Útflutningsskrifstofu	 íslenskrar	 tónlistar	 (ÚTÓN)	 (e.	 Iceland	

Music	 Export	 (IMX))	 hefur	 tónleikahald	 íslenskra	 tónlistarmanna	 vaxið	 erlendis.	 Á	

heimasíðu	 IMX	 má	 finna	 upplýsingar	 um	 fjölda	 tónleika	 íslenskra	 listamanna	 hverju	

sinni,	 þar	 er	 reynt	 að	 halda	 utan	 um	 flesta	 tónleika	 sem	 fara	 fram	 en	 listinn	 er	 ekki	

tæmandi.	Árið	2012	var	fjöldi	tónleika	íslenskra	tónlistamanna	718	en	tók	svo	stökk	og	

var	fjöldi	tónleika	1.361	ári	síðar.	Athyglisvert	er	að	heildarsala	streymis	tók	svipað	stökk	

milli	áranna	2011	til	2012	það	er	ári	áður.	Fjöldi	tónleika	minnkaði	örlítið	árin	2014	og	

2015	en	þeir	voru	tæplega	1.200	bæði	árin.	Árið	2014	héldu	125	íslenskir	tónlistarmenn	

tónleika	í	47	löndum	(Iceland	Music	Export,	2013;	Iceland	Music	Export,	2015).	

Það	 má	 því	 draga	 þá	 ályktun	 að	 minnkandi	 sala	 hljóðrita	 hafi	 þau	 áhrif	 að	 lifandi	

flutningur	tónlistar	aukist	og	einnig	er	hvati	fyrir	íslenska	tónlistarmenn	til	að	auka	tekjur	

sínar	með	því	að	sækja	á	nýja	markaði.			

4 Alþjóðleg	viðskipti	með	list		

Alþjóðleg	viðskipti	skipta	sköpum	í	hagsæld	þjóða.	Þau	ásamt	nokkrum	þáttum	stuðla	að	

langvarandi	hagvexti.	Alþjóðaviðskipti	stuðla	einnig	að	aukinni	samkeppni	sem	ýtir	undir	

nýsköpun	 í	 samfélaginu.	 Aukin	 nýsköpun	 leiðir	 af	 sér	 frekari	 framfarir	 og	 skilvirkni	 í	

framleiðslu	 (Tryggvi	 Þór	 Herbertsson,	 Halldór	 Benjamín	 Þorbergsson	 og	 Rósa	 Björk	

Sveinsdóttir,	2005).	

Síðustu	ár	hafa	viðskipti	með	afurðir	listar	og	menningar	farið	vaxandi	á	alþjóðavísu.	

Þegar	tónlistarmenn	fara	í	tónleikaferðir	ferðast	þeir	á	milli	landa	og	einnig	alþjóðlegra	

vinnumarkaða.	 Alþjóðleg	 ferðaþjónusta	 tengd	 menningu	 verður	 sífellt	 vinsælli	 og	

umfangsmeiri	(Ágúst	Einarsson,	2012).	Með	auknum	útflutningi	menningar	og	skapandi	

greina	 eykst	 samkeppnishæfni	 þar	 sem	 listamenn	 öðlast	 nýja	 kunnáttu	 og	 færni.	 Við	

þetta	 myndast	 nýtt	 tenglanet	 sem	 getur	 leitt	 af	 sér	 að	 markaðurinn	 stækkar	 og	

atvinnumöguleikar	aukast.	Á	alþjóðlegum	vettvangi	styrkir	menning	og	skapandi	greinar	

ímynd	og	orðspor	landsins	(Ása	Richardsdóttir,	2012).	

4.1 Flokkun	lista	eftir	efnahagslegum	eiginleikum	
Lengi	vel	var	ekki	skrifað	um	listir	á	borð	við	bókmenntir,	myndlist,	tónlist	og	kvikmyndir	

og	þess	háttar	 í	greinum	fræðimanna	um	útflutning.	Það	var	ekki	fyrr	en	að	grein	eftir	

David	Throsby	birtist	í	Journal	of	Economic	Literature	árið	1994	þar	sem	almennilega	var	

gerð	 grein	 fyrir	 efnahagslegum	hliðum	þessara	 greina	 (Schulze,	 1999).	 Sömu	 sögu	má	

segja	hérlendis	þegar	bók	Ágústar	Einarssonar,	prófessors,	Hagræn	áhrif	tónlistar,	kom	

út	 tíu	 árum	 eftir	 grein	 Throsby.	 Þar	 var	 í	 fyrsta	 sinn	 fjallað	 um	mikilvægi	 listgreina	 í	

hagkerfi	landsins	(Ása	Richardsdóttir,	2012).	Það	þykir	undarlegt	að	þetta	hafi	ekki	verið	

skoðað	nánar	áður	af	þeim	ástæðum	að	list	er	með	alþjóðlegri	vörum	sem	finnast.	Hvort	

sem	verið	er	að	dást	af	Van	Gogh	listverki	á	safni	í	New	York,	sala	hljómplata	Nirvana	um	

allan	heim	eða	dreifing	amerískra	bóka	og	kvikmynda	víðsvegar	um	heiminn.	Ástæður	

sem	hugsanlega	gætu	legið	þar	að	baki	er	að	viðskipti	með	listaafurðir	hafa	ekki	fengið	

sérstaka	athygli	er	vegna	þess	að	litið	er	á	að	afurðirnar	fylgi	sömu	lögmálum	og	aðrar	

vörur	(Schulze,	1999).		

Günther	 G.	 Schulze	 (1999)	 flokkaði	 listarafurður	 í	 þrjá	 flokka	 eftir	 efnahagslegum	

eiginleikum:		

1. Lifandi	flutningur	lista	(e.	live	performing	arts):	tónleikar,	leikrit,	óperur,	ballet	

o.þ.h.	

2. Einstök	 og	 óendurskapanleg	 list	 (e.	 unique,	 non-reproducible	 art):	 málverk,	

skúlptúrar	o.þ.h.	

3. Endurskapanleg	 list	 (e.	 reproducible	 art):	 Bókmenntir,	 tónlistarupptökur,	

kvikmyndir	o.þ.h.	

Framleiðslutækni,	varanleiki	og	hversu	einstök	afurðin	er	skilur	að	þessa	þrjá	flokka.	

Þetta	eru	einnig	áhrifavaldar	á	viðskiptahætti	með	listir.		

Ef	 um	 útflutning	 er	 að	 ræða	 á	 afurð	 úr	 flokki	 1	 líkt	 og	 tónleikaferðalag	

rokkhljómsveitar	erlendis	er	verið	að	veita	þjónustu	sem	ekki	er	hægt	að	geyma	á	lager.	

Sérstaða	 listarinnar	 ræðst	 af	 listamönnunum	og	 flutningi	 þeirra.	 Sem	dæmi	má	nefna	

geta	sinfóníuhljómsveitir	verið	í	beinni	samkeppni	hver	við	aðra	því	þær	geta	allar	flutt	

verk	 eftir	 Beethoven	 og	 þar	 af	 leiðandi	 verður	 eftirspurnin	 verðteygnari	 heldur	 en	

tónleikar	með	 til	 dæmis	 Rolling	 Stones.	 Það	 er	 vegna	 þess	 að	 hljómsveitir	 á	 borð	 við	

Rolling	 Stones	 eru	 að	 hluta	 til	 í	 ákveðinni	 einokunarstöðu	 hvað	 varðar	 upprunalegan	

hljóm.	Þrátt	fyrir	að	aðrir	listmenn	flytji	lög	þeirra	með	leyfi	getur	enginn	flutt	þau	eins	

og	þeir.		

Drifkraftur	 útflutnings	 einstakrar	 og	 óendurskapanlegrar	 listar	 sem	 fellur	 í	 flokk	 2	

ræðst	af	ófáanlegum	staðkvæmdarvörum	og	þar	af	leiðandi	er	eftirspurnin	erlendis	frá	

til	 staðar,	 öfugt	 við	 flokk	 1	 þar	 sem	 staðkvæmd	 er	 til	 staðar.	 Aftur	 móti	 er	 einkenni	

flokks	2	að	ekki	er	hægt	að	endurskapa	 listina	og	er	hvert	verk	einstakt	sem	gerir	þau	

eftirsóknarverð	á	endursölumörkuðum	og	hjá	söfnurum	á	heimsvísu.		

Að	lokum	þegar	litið	er	á	flokk	3	er	um	að	ræða	endurskapanlega	list	sem	einkennist	

af	stærðarhagkvæmni	í	framleiðsluferlinu.	Frekar	auðvelt	og	ódýrt	er	að	endurskapa	slík	

verk	 eftir	 að	 þau	 hafa	 verið	 búin	 til,	 til	 dæmis	 eftir	 að	 tónlist	 hefur	 verið	 tekin	 upp.	

Fastur	kostnaður	er	hár	þar	sem	mikið	fjármagn	þarf	til	að	standsetja	verksmiðju	til	að	

framleiða	 til	 dæmis	 geisladiska.	 Hins	 vegar	 er	 breytilegur	 kostnaður	 lágur	 vegna	

stærðarhagkvæmninnar	 þar	 sem	 kostnaður	 er	 lágmarkaður	 við	 hvert	 framleitt	 eintak	

(Schulze,	1999).	

4.2 Samkeppnisstaða	tónlistar	
Samkvæmt	Michael	Porter	(2008)	er	hægt	að	lýsa	samkeppnisstöðu	fyrirtækja	í	 iðnaði,		

til	dæmis	tónlistariðnaði,	með	fimm	krafta	líkani.		

Mynd	5:	Fimm	krafta	líkan	Porter	um	samkeppnisstöðu	iðnaðar	(Porter,	2008)	

Líkanið	 endurspeglar	 hvern	 iðnað	 fyrir	 sig,	 til	 dæmis	 tónlist	 sem	 er	 í	 stöðugri	

samkeppni	við	aðrar	listgreinar	og	afþreyingu.	Samningsstaða	kaupenda	er	því	sterk	og	

mikið	úrval	er	af	staðkvæmda	vörum	og	þjónustu.	(Ágúst	Einarsson,	2004).	Uppbygging	

iðnaðarins	 veltur	 á	 samsetningu	 efnahags-	 og	 tæknilegra	 eiginleika	 sem	 segja	 til	 um	

styrk	hvers	krafts	í	líkaninu	fyrir	sig	(Porter,	2008).		

Þegar	nýir	aðilar	koma	 inn	á	markaðinn	og	gera	 sér	von	um	markaðshlutdeild	 spila	

nokkur	 atriði	 inn	 í	 hvort	 innganga	 er	 möguleg.	 Hversu	 mikil	 ógnin	 er	 vegna	 nýrra	

samkeppnisaðila	 fer	eftir	 fjölda	aðgangshindrana	 inn	á	markaðinn.	Samkvæmt	 líkaninu	

(Porter,	2008)	eru	megin	aðgangshindranirnar	sjö:		

Ø Stærðarhagkvæmi	framboðshliðar	

Ø Ávinningur	eftirspurnarhliðar		

Ø Skiptikostnaður	neytenda	

Ø Þörf	á	fjármagni	

Ø Yfirburðir	ríkjandi	fyrirtækja	óháð	stærð	

Ø Mismikill	aðgangur	að	dreifingarleiðum	

Ø Stefnur	stjórnvalda	takmarkandi	

Stærðarhagkvæmni	framboðshliðar	í	tónlistariðnaðinum	hefur	breyst	töluvert	síðustu	

ár	 og	 farið	minnkandi	 vegna	 nýrri	 dreifileiða.	 Áður	 var	 lýst	 samkvæmt	 Schulze	 (1999)	

hvernig	 kostnaður	 dreifist	 þegar	 fleiri	 einingar	 eru	 framleiddar.	 Stærðarhagkvæmnin	

hefur	 farið	minnkandi	 þar	 sem	 sala	 geisladiska	 og	 hljómplatna	 hefur	 dregist	 verulega	

saman.	 Salan	 á	 vegum	 útgefenda	 og	 dreifenda	 minnkaði	 um	 51	 þúsund	 eintök	 milli	

áranna	2014	og	2015	eða	um	20%	(Hagstofa	Íslands,	2015a).		

Ávinningur	eftirspurnarhliðar	er	í	þeim	iðnaði	þar	sem	greiðsluvilji	neytenda	vex	með	

fleiri	notendum	sem	halda	tryggð	við	fyrirtæki	í	greininni.	Kostnaðurinn	sem	neytendur	

standa	 frammi	 fyrir	 þegar	 þeir	 þurfa	 að	 skipta	 um	 birgðasala	 er	 skiptikostnaður.	 Í	

tónlistariðnaðinum	er	skiptikostnaður	neytenda	sáralítill	vegna	þess	hve	mikið	úrval	er	

selt	hjá	dreifingaraðilum	mismunandi	framleiðenda.	Að	auki	ef	tónlist	er	keypt	á	netinu	

er	 úrvalið	 nánast	 endalaust	 (Porter,	 2008;	 Eiður	 Arnarsson,	 2015).	Með	 dvínandi	 sölu	

geisladiska	 og	 hljómplatna	 og	 aukins	 aðgengis	 tónlistarveita	 hefur	 þörf	 á	 fjármagni	

minnkað.	Vegna	þessa	hefur	fjármagnþörfin	vaxið	hjá	 íslenskum	tónlistarmönnum	sem	

sækja	inn	á	erlenda	markaði	(ÚTÓN,	e.d.-a).		

Óháð	 stærð	 búa	 ríkjandi	 og	 rótgróin	 fyrirtæki	 að	 reynslu	 sem	 nýir	 aðilar	 hafa	 ekki	

endilega	aðgang	að.	Reynslan	og	myndun	tengslaneta	gerir	það	að	verkum	að	þau	hafa	

mikla	 yfirburði	 í	 samkeppni	 og	 framleiðslu.	 Hérlendis	 er	 Sena	 langstærsta	

tónlistarútgáfan	og	dreifingaraðilinn	en	hlutur	hennar	er	um	70%	af	allri	íslenskri	tónlist	

frá	upphafi	(Porter,	2008;	Samkeppniseftirlitið,	2009;	Sena,	e.d.).	Vegna	tækniframfara	á	

miðlun	tónlistar	hafa	dreifingarleiðum	fjölgað	töluvert	og	ekki	eins	erfitt	fyrir	nýja	aðila	

að	koma	sínum	afurðum	á	framfæri.	

Stjórnvöld	hérlendis	hafa	sett	fram	ýmsar	stefnur	til	að	styðja	íslenskt	tónlistarlíf.	Til	

að	efla	samkeppnishæfi	þess	hafa	þau	lýst	yfir	baráttu	gegn	ólöglegri	dreifingu	á	tónlist.	

Ólögleg	 dreifing	 tónlistar	 skaðar	 fjárhagsleg	 skilyrði	 framleiðslu	 og	 þróunar	 og	 einnig	

verður	ríkissjóður	af	tekjum	vegna	þessa	(Þingskjal	nr.	121/2012-2013).		

4.3 Útflutningur	skapandi	greina	og	tónlistar	
Útflutningur	á	menningar-	og	afþreyingarþjónustu	hefur	verið	breytilegur	síðustu	ár.	Frá	

árinu	 2009	 til	 2012	 óx	 verðmæti	 útflutnings	 á	menningar-	 og	 afþreyingarþjónustu	 úr	

806,7	milljónum	kr.	í	6471,1	milljónir	kr.	eða	um	700%.	Viðskipti	minnkuðu	við	útlönd	á	

árunum	2013	og	2014	eða	um	rúmar	1200	milljónir	kr.	frá	árinu	2012.	Þessa	þróun	má	

sjá	 á	 mynd	 6	 (Hagstofa	 Íslands,	 2016b).	 Árið	 2014	 var	 menningar-	 og	

afþreyingarþjónusta	 1%	 af	 heildar	 þjónustuviðskiptum	 við	 útlönd	 (Hagstofa	 Íslands,	

2015b).	

	

Mynd	6:	Menningar-	og	afþreyingarþjónustuviðskipti	við	útlönd	í	mkr.	árin	2009-2014	(Heimild:	
Hagstofa	Íslands,	2016b)	

Það	 getur	 reynst	 erfiðlega	 að	 greina	 verðmæti	 skapandi	 greina	 í	 útflutningi	 en	

samkvæmt	skýrslunni	„Kortlagning	á	hagrænum	áhrifum	skapandi	greina”	kemur	fram	

að	við	skoðun	virðisaukaskattaskýrslna	geta	þær	gefið	ákveðna	mynd	af	 tekjum	vegna	

útflutnings.	 Í	 þeirri	 greiningu	 eru	 ekki	 meðtalin	 þjónusta	 sem	 er	 undanþegin	

virðisaukaskatti	líkt	og	tónleikahald	erlendis.	Á	verðlagi	hvers	árs	voru	útflutningstekjur	

skapandi	 greina	 24	milljarðar	 íslenskra	 kr.	 árið	 2009	 og	 höfðu	 farið	 vaxandi	 frá	 árinu	

2005.	 Hins	 vegar	 þegar	 heildarútflutningstekjur	 voru	 skoðaðar	 á	 verðlagi	 ársins	 2010	

drógust	 þær	 saman	á	milli	 áranna	2008	 til	 2009	 (Margrét	 S.	 Sigurðardóttur	og	 Tómas	

Young,	2011).	

Útflutningur	 tónlistar	 hefur	 einnig	 óbein	 áhrif	 á	 ferðaþjónustu.	 Ferðaþjónusta	 er	

félagsleg,	efnahagsleg	og	menningarleg	í	senn.	Tónlistartengd	ferðamennska	óx	mikið	í	

heiminum	 síðasta	 áratug	 tuttugustu	 aldar,	 hvort	 sem	 hún	 tengist	 klassískri	 eða	

dægurlagatónlist,	 ferðir	 vegna	 tónleika,	 heimsóknir	 á	 svæði	 þar	 sem	 sköpun	 tónlistar	

átti	 sér	 stað	 eða	 staði	 sem	 nefndir	 hafa	 verið	 í	 lagatextum.	 Tónlistarhátíðir	 (e.	music	

festivals)	 hafa	 vaxið	mikið	 frá	 því	 að	 vera	 staðbundnir	 viðburðir	 í	 að	 vera	 alþjóðlegri	

samkomur	þar	sem	fólk	víðs	vegar	að	kemur	saman	og	nýtur	tónlistarinnar	(Gibson	og	

Cornell,	2005).	

Hérlendis	má	greina	úr	 viðhorfskönnunum	sem	gerðar	hafa	 verið	á	meðal	erlendra	

ferðamanna	að	 íslensk	 tónlist	 er	 sífellt	 stærri	og	 veigameiri	 áhrifaþáttur	 í	 vali	 þeirra	á	

landinu	sem	áfangastað.	Sumarið	2011	kannaði	Ferðamálastofa	hvers	vegna	ferðamenn	

ákváðu	að	heimsækja	Ísland	og	40%	svaraði	því	að	íslensk	menning	og	saga	hafa	spilað	

stórt	 hlutverk	 hvað	 það	 varðar.	 Þetta	 hlutfall	 var	 enn	 hærra	 þegar	 skoðaðir	 voru	

ferðamenn	 sem	 koma	 til	 landsins	 að	 vetrinum	 til	 í	 borgarferðir	 og	 eru	 gífurlega	

áhugasamir	 um	 menningu.	 Sömu	 sögu	 má	 segja	 um	 könnun	 sem	 gerð	 var	 meðal	

viðskiptavina	greiðslukortafyrirtækisins	American	Express	árið	2009	en	þá	lenti	Ísland	á	

lista	 yfir	 tíu	 eftirsóttustu	 áfangastaðina.	 Flestallir	 sem	 svöruðu	henni	 sögðu	 að	 íslensk	

tónlist	 hafi	 vakið	 áhuga	 þeirra	 á	 landinu	 og	 má	 rekja	 það	 til	 velgengni	 íslenskra	

tónlistarmanna	erlendis	(Þingskjal	nr.	121/2012-2013).		

Tónlistarhátíðin	 Iceland	 Airwaves	 sem	 haldin	 er	 um	 mánaðarmótin	

október/nóvember	 ár	 hvert	 hefur	 farið	 vaxandi	 frá	 upphafi	 hennar	 árið	 1999.	

Meginmarkmið	 hennar	 er	 að	 kynna	 íslenska	 tónlistarmenn	 fyrir	 erlendum	

blaðamönnum	 og	 fulltrúum	 útgáfufyrirtækja	 (Reykjavíkurborg,	 2014).	 Árið	 2014	 var	

heildarfjöldi	gesta	á	hátíðinni	9.100	manns	og	þar	af	voru	erlendir	gestir	55,5%	þeirra.	

Útflutningsskrifstofa	íslenskrar	tónlistar	gerði	könnun	meðal	erlendra	gesta	hátíðarinnar	

til	að	kanna	hver	útgjöld	þeirra	eru	meðan	þeir	dvelja	hérlendis.	Meðal	annars	var	spurt	

um	 ferðakostnað,	 kostnað	 vegna	 gistingar,	 matar,	 skemmtana,	 eldsneyti	 o.þ.h.	 og	

miðuðust	 útgjöldin	 við	 24	 klukkustunda	 tímabil.	 Af	 niðurstöðum	 könnunarinnar	 má	

áætla	að	heildarvelta	erlendra	gesta	hátíðarinnar	er	um	1,6	milljarður	kr.	(ÚTÓN,	2014).		

5 Aðkoma	hins	opinbera	

Stjórnvöld	 hafa	 síðustu	 ár	mótað	 stefnur	 um	málefni	 skapandi	 greina	 og	 lista.	 Það	 er	

gert	til	þess	að	auka	skilvirkni	og	greina	þörf	iðnaðarins	til	þess	að	staða	greinanna	eflist	

enn	frekar.		

5.1 Menningarstefna		
Í	 efnahagsáætlun	 efnahags-	 og	 viðskiptaráðuneytis	 sem	gefin	 var	 út	 í	 nóvember	 2011	

kemur	meðal	annars	fram	að	velta	skapandi	greina	hafi	verið	stöðug	þrátt	fyrir	samdrátt	

í	 samfélaginu	 eftir	 efnahagshrunið.	 Í	 framhaldi	 átti	 að	 skoða	 í	 samvinnu	 við	 Hagstofu	

Íslands	 hvernig	 mætti	 mæla	 verðmætasköpun	 greinanna	 í	 hagkerfinu	 og	 skoða	

hugsanlegar	 breytingar	 á	 skattkerfi	 til	 að	 starfsskilyrði	 greinanna	 yrði	 bætt	 (Ása	

Richardsdóttir,	2012).	

	Stefnumörkunin	 Ísland	2020	 var	 kynnt	 í	 febrúar	2011.	 Stefnan	gengur	út	 á	að	árið	

2020	verði	staðinn	vörður	um	velferð	allra	hópa	samfélagsins.	Þetta	er	gert	með	því	að	

fjárfesta	 í	 mannauði	 og	 mikilvægum	 innviðum	 efnahagslífsins.	 Stefnan	 byggir	 á	 því	

hvernig	 megi	 styrkja	 menntun	 og	 menningu,	 nýsköpun	 og	 þróun,	 umhverfi	 og	

samfélagslega	 innviði.	 Þar	 kemur	 fram	 að	 síðustu	 ár	 hafa	 skapandi	 greinar	 átt	 stærri	

hluta	í	varanlegri	verðmætasköpun	en	viðurkennt	hefur	verið.	Svo	áframhaldandi	vöxtur	

er	tryggður	þurfi	að	kortleggja	umsvif	greinanna	enn	frekar.	Stuðningur	verði	að	vera	við	

sókn	 á	 erlenda	 markaði	 á	 sviði	 lista,	 menningu,	 hönnunar	 og	 hugvitsgreina	

(Forsætisráðuneytið,	2011).		

Í	júní	2012	vöru	lögð	fram	drög	að	sérstakri	menningarstefnu	íslenska	ríkisins.	Þar	er	

lýst	hver	aðkoma	ríkisins	er	að	málefnum	lista	og	menningararfs.	Að	auki	skuli	stefnan	

vera	reglulega	tekin	til	endurskoðunar	og	vandað	er	til	verka	þegar	stjórnvöld	komi	að	

þessum	málaflokki.	 Þingsályktun	um	menningarstefnu	 var	 síðan	 samþykkt	 á	Alþingi	 6.	

mars	2013.	Í	henni	kemur	fram	að	mennta-	og	menningarmálaráðherra	er	falið	að	starfa	

eftir	stefnunni	um	listir	og	menningararf.	Menningarstefnan	skiptist	upp	í	sex	kafla	sem	

hver	hefur	sín	markmið.	Að	auki	hafa	stjórnvöld	nokkur	atriði	til	viðmiðunar	þegar	unnið	

er	að	málum	tengdum	menningu	og	listum.	Þau	eru	meðal	annars	eftirfarandi	og	koma	

fram	í	þingskjali	nr.	1149/2012-2013:	

„Íslensk	 stjórnvöld	 líta	 á	 það	 sem	 hlutverk	 sitt	 að	 skapa	 skilyrði	 fyrir	
fjölbreytni,	sköpun	og	frumkvæði	á	sviði	lista	og	menningararfs”		

„Stjórnvöld	vilja	stuðla	að	aukinni	þátttöku	og	bættu	aðgengi	alls	almennings	
að	menningarstarfsemi	sem	starfrækt	er	með	stuðningi	hins	opinbera”	

„Stjórnvöld	 álíta	 fjölbreytta	 menningarstarfsemi	 vera	 mikilvægan	 þátt	 í	
atvinnulífi	þjóðarinnar	sem	muni	vega	enn	þyngra	í	framtíðinni.	Menningarlíf	
landsmanna	 hefur	 víðtæk	 afleidd	 áhrif	 í	 efnahagslegu	 tilliti,	 m.a.	 í	
ferðaþjónustu,	tæknigreinum,	menntun	og	verslun	og	þjónustu”		

„Stjórnvöld	 hafa	 ekki	 beina	 aðkomu	 að	 dagskrá	 og	 daglegu	 starfi	
menningarstofnana	 ríkisins	 og	 annarra	 aðila	 sem	 njóta	 fjárstuðnings	 frá	



	

27	

ríkinu.	 Þau	 meta	 hins	 vegar	 árangur	 starfsins	 og	 framfylgja	 ábyrgð	
stjórnenda,	fulltrúa	í	stjórnum	og	annarra	sem	fara	með	opinbert	fé”		

„Stjórnvöld	 haga	 stuðningi	 sínum	 við	 menningarstarfsemi	 í	 samræmi	 við	
regluna	um	hæfilega	fjarlægð	við	úthlutun	opinbers	fjár	til	menningarstarfs,	
t.d.	 í	 starfi	 stofnana	 og	 sjóða	 og	 í	 úthlutunarnefndum	 starfslauna	
listamanna”		

„Stjórnvöld	vilja	 stuðla	að	vandaðri	 kynningu	á	 íslenskri	menningu	erlendis	
og	alþjóðlegu	menningarsamstarfi”	

„Stuðningur	stjórnvalda	við	menningar-	og	listalíf	í	landinu	þarf	að	vera	í	takt	
við	tímann	um	leið	og	huga	ber	að	fjölbreytni,	samhengi,	tungu,	arfi	og	sögu”	
(Þingskjal	nr.	1149/2012-2013).		

Menningarstefna	íslenska	ríkisins	skiptist	upp	í	eftirfarandi	sex	kafla:		

1.	Menningarþátttaka		

Mikilvægur	 hluti	 frjáls	 samfélgas	 er	 að	 aðgengi	 er	 að	 menningu	 þar	 sem	 starfsemi	

menningar	styrkir	þekkingarleit	og	nýsköpun	í	samfélaginu.		

2.	Lifandi	menningarstofnanir	

Menningarstofnanir	 stuðla	 að	 fræðslu	 fyrir	 almenning	 og	 með	 þeim	 er	 sjálfsmynd	

Íslendinga	styrkt.		

3.	Samvinna	í	menningarmálum	

Samstarf	ólíkra	aðila	stuðlar	að	framförum	og	nýsköpun	í	menningarlífinu.		

4.	Íslandi	í	alþjóðasamhengi.		

Alþjóðlegt	 samstarf	 stækkar	markað	 íslenskra	 listamanna	og	 kröfur	 sem	gerðar	 eru	 til	

þeirra	aukast.	Þetta	leiðir	af	sér	fjölbreyttara	lista-	og	menningarlíf	í	samfélaginu.	Sterkt	

menningarstarf	byggir	upp	gott	orðspor	landsins	erlendis.		

5.	Starfsumhverfi	í	menningarmálum	

Stjórnvöld	 sjá	 til	 þess	 að	haldin	 er	 hæfileg	 fjarlægð	og	þau	 reyna	ekki	 að	hafa	 áhrif	 á	

sköpunina.		

6.	Stafræn	menning		

Mikilvægt	 er	 að	 aðgengi	 að	 íslenskri	 menningu	 og	 upplýsingar	 um	 hana	 er	 gott	 á	

stafrænum	miðlum	(Þingskjal	nr.	1149/2012-2013).	

5.1.1 KreaNord	

Menningar-	 og	 atvinnumálaráðherrar	 Norðurlandanna	 hófu	 samstarf	 um	 skapandi	

greinar	 árið	 2008	 með	 verkefninu	 KreaNord.	 Markmið	 KreaNord	 hefur	 verið	 að	

samhæfa	starfið	milli	sviða	innan	atvinnu-	og	menningarmála	svo	ávinningur	verði	sem	

mestur	og	lögð	hefur	verið	áhersla	á	að	skapa	frekari	tengslanet.	Tillögur	starfshópsins	

sem	 vann	 að	 verkefninu	 voru	 samþykktar	 árið	 2010	 og	 byggðust	 tillögurnar	 á	 fjórum	

megin	stefnuviðmiðum.	Undirstaða	stefnuviðmiðanna	er	að	skapandi	greinar	ýta	undir	

aukinn	hagvöxt	og	nýsköpun	á	Norðurlöndum,	þetta	þarf	að	efla	og	hlúa	að	greinunum	

með	 sameiginlegum	 aðgerðum.	 KreaNord	 hefur	 verið	 í	 samstarfi	 við	 og	 tekið	 þátt	 í	

verkefnum	 meðal	 annars	 á	 vegum	 ESB	 og	 norrænna	 atvinnugreinasamtaka.	 Á	

starfstímabilinu	 2013	 til	 2015	 vann	 starfshópurinn	meðal	 annars	 að	 því	 að	 styðja	 við	

útflutning	norrænar	menningar-	og	atvinnulífs.	(Norðurlandaráð,	e.d.;	Ása	Richarsdóttir,	

2012).		

5.2 Tónlistariðnaðurinn		
Iðnaðar-	 og	 viðskiptaráðherra	 skipaði	 starfshóp	 árið	 1996	 til	 að	 kanna	 stöðuna	 á	

íslenskum	 tónlistariðnaði	 með	 tilliti	 til	 aukins	 útflutnings	 á	 íslenskri	 tónlist.	 Ári	 síðar	

skilaði	hópurinn	skýrslu	með	það	að	markmiði	að	frekari	árangri	yrði	náð	í	markaðsstarfi	

á	íslenskri	tónlist	erlendis.	Fram	kemur	að	til	þess	að	tryggja	aukna	hlutdeild	í	viðskiptum	

á	næstu	 árum	þurfi	 að	 sækja	 á	 nýja	markaði.	 Lykilatriðið	 er	 að	hliðstæð	 skilyrði	 verði	

sköpuð	íslenskum	tónlistariðnaði	líkt	og	öðrum	útflutningsgreinum	sem	njóta	stuðnings	

hins	 opinbera.	 Að	 auki	 er	 nefnt	 að	 markaðstækifæri	 eru	 fyrir	 hendi	 og	 að	 sérstæða	

íslenskrar	 tónlistar	 njóti	 hylli	 og	 því	 megi	 ekki	 láta	 þessi	 tækifæri	 fram	 hjá	 sér	 fara	

(Iðnaðar-	og	viðskiptaráðuneytið,	1997).	Lagt	var	til	að	stofnaður	yrði	sjóður	sem	myndi	

auðvelda	 útflutning	 á	 íslenskri	 tónlist	 (Starfshópur	 iðnaðarráðherra	 um	 stöðu	 íslensks	

tónlistariðnaðar	vill	 stofna	útflutningssjóð	 íslenskrar	 tónlistar,	1997).	Þegar	 skýrslan	er	

skoðuð	eru	umsvifum	íslenskrar	tónlistar	gerð	góð	skil	og	má	greina	að	starfshópurinn	

hafi	 áttað	 sig	 á	 vexti	 og	 mikilvægi	 hennar	 í	 íslensku	 efnahagslífi.	 Þrátt	 fyrir	 að	

starfsumhverfi	 íslensks	 tónlistarlífsins	hefur	breyst	gífurlega	síðan	skýrslan	var	gefin	út	

hefur	 það	 haldið	 áfram	 að	 vaxa	 og	 enn	 er	 þörf	 á	 frekari	 kortlagningu	 á	 útflutningi	

íslenskrar	tónlistar.	

Nokkrum	 árum	 síðar	 lagði	 Ágúst	 Einarsson	 (2004)	 til	 að	 stofnuð	 yrði	

útflutningsskrifstofa	íslenskrar	tónlistar	sem	veitir	aðstoð	við	skipulagningu,	viðskipti	og	

upplýsingar	um	erlenda	markaði	og	hvaða	möguleika	þeir	bjóða	upp	á.	Það	var	ekki	fyrr	

en	 tveimur	 árum	 seinna	 að	Útflutningsskrifstofa	 íslenskrar	 tónlistar	 (ÚTÓN)	 var	 sett	 á	

laggirnar	og	árið	2013	var	útflutningssjóður	íslenskrar	tónlistar	stofnaður	(ÚTÓN,	e.d.-b;	

ÚTÓN,	e.d.-c).	

5.3 Stefnur	í	útflutningsaðstoð	og	landkynningu	
Þegar	stuðlað	er	að	útflutningi	á	vöru	og	þjónustu	og	erlendir	 fjárfestar	og	ferðamenn	

koma	 til	 landsins	 styrkist	 gjaldeyrisöflun	þjóðarinnar.	 Þetta	 er	meðal	 annars	 gert	með	

aukinni	 útflutningsaðstoð	og	 landkynningu.	 Þessari	 starfsemi	 er	ætlað	 að	 bæta	 ímynd	

landsins	og	atvinnulífsins	(Ríkisendurskoðun,	2009).		

Íslandsstofa	 hóf	 starfsemi	 sína	 árið	 2010	 og	 tók	 við	 rekstri	 Útflutningsráðs	 Íslands.	

Markmið	starfsins	er	að	auka	gjaldeyristekjur	þjóðarinnar	og	samkeppnishæfni	íslensks	

atvinnulífs	erlendis.	Hlutverk	stofunnar	er	að	samræma	stefnur	og	aðgerðir	 fyrirtækja,	

hagsmunasamtaka,	 stofnana	 og	 stjórnvalda	 til	 þess	 að	 styrkja	 ímynd	 og	 orðspor	

landsins.	Hún	á	að	veita	upplýsingar	og	aðstoða	hvernig	auðvelda	megi	leiðir	útflutnings	

á	vöru	og	þjónustu	og	vekja	áhuga	erlendra	 fjárfesta	og	 ferðmanna	á	kostum	 landsins	

með	kynningarstarfi.	Að	auki	skal	hún	stuðla	að	kynningu	erlendis	á	íslenskri	menningu.	

Stjórn	Íslandsstofu	er	samkvæmt	lögum	skylt	að	sjá	til	þess	 í	samvinnu	við	viðkomandi	

ráðuneyti	að	fagráð	séu	starfandi	á	mismunandi	sviðum	sem	leggja	upp	úr	markaðs-	og	

kynningarmálum	erlendis.	Fagráðin	eru	skipuð	af	stjórn	 Íslandsstofu	og	þar	á	meðal	er	

fagráð	 lista	 og	 skapandi	 greina	 (Íslandsstofa,	 2014;	 Lög	 um	 Íslandsstofu	 nr.	 36/2010).	

Fagráð	 lista	 og	 skapandi	 greina	 hefur	 það	 hlutverk	 að	 veita	 aðstoð	 við	 kynningu	 á	

erlendum	markaði.	Meginverkefni	 fagráðs	 lista	 og	 skapandi	 greina	 skiptast	 í	 þrennt.	 Í	

fyrsta	 lagi	 er	 lögð	 áhersla	 á	 tengslamyndun	 og	 samstarf	 þar	 sem	 ný	 verkefni	 verða	

hugsanlega	til.	Í	öðru	lagi	þarf	að	verða	vitundarvakning	á	stöðu	lista	og	skapandi	greina	

og	bæta	greiningu	á	umfang	og	gildi	þeirra	í	útflutningi.	Í	þriðja	lagi	þarf	faglega	mótaða	

stefnu	þegar	kemur	að	kynningu	 lista	og	skapandi	greina	erlendis	 (Íslandsstofa,	e.d.).	 Í	

ársskýrslu	 Íslandsstofu	 fyrir	 árið	 2014	 kemur	 fram	 að	 samstarfsverkefni	 stofunnar	 og	

viðskiptafulltrúa	utanríkisráðuneytisins	í	New	York	sem	kallast	Iceland	Naturally	er	stór	

hluti	þess	markaðsstarfs	sem	unnið	er	 í	Norður	Ameríku.	Þetta	verkefni	stóð	að	beinni	

útsendingu	 frá	 Iceland	 Airwaves	 í	 Bandaríkjunum	 í	 samvinnu	 við	 útvarpsstöðina	 KEXP	

sem	hefur	um	þrjátíu	milljón	áheyrendur.	Markaðsverkefnið	Ísland	–	allt	árið	(e.	Inspired	

by	 Iceland)	 hefur	meðal	 annars	 staðið	 fyrir	því	 að	 fá	erlenda	blaðamenn	 til	 landsins	á	

tónlistarhátíðirnar	Sónar	og	Iceland	Airwaves.	Eins	hefur	Útflutningsskrifstofa	íslenskrar	

tónlistar	verið	í	samstarfi	við	verkefnið	Made	in	Iceland	sem	er	á	vegum	Íslandsstofu	þar	

sem	lögð	er	áhersla	á	kynningu	íslenskrar	tónlistar	í	Norður	Ameríku	og	dreifingu	hennar	

á	útvarpsstöðvar	þar	 í	 landi.	 Íslenskir	 tónlistarmenn	vöktu	sérstaka	athygli	á	Eurosonic	

hátíðinni	 í	 Hollandi	 árið	 2015	 þar	 sem	 Íslandsstofa	 tók	 þátt	 í	 kynningarstarfi	 fjölmiðla	

(Íslandsstofa,	2014).	

5.4 Styrkir	og	styrkveitingar	
Tónlist	má	 flokka	á	meðal	verðleikavara	 (e.	merit	good)	en	það	eru	vörur	og	þjónusta	

sem	 stjórnvöld	 telja	 að	þurfi	 að	 styðja	 við	þar	 sem	 samfélagið	 eflist	 við	 framleiðsluna	

(Ágúst	Einarsson,	2012).	Hagfræðingar	hafa	lengið	vel	meðhöndlað	verðleikavörur	sem	

einskonar	viðbót	við	venjulega	kostnaðarábatagreiningu.	Þar	sem	virði	verðleikavara	er	

ekki	einungis	efnahagslegt	af	þeim	ástæðum	að	það	lýsir	sér	í	vali	einstaklingsins.	Þetta	

verður	 til	 þess	 að	 umgjörð	 hagfræðinnar	 þarf	 að	 taka	 til	 greina	 virði	 af	 öðru	 tagi	 en	

efnahagslegu	(Cowen,	2006).																								

Samkvæmt	 umgjörð	 hagfræðinnar	 ættu	 listir	 einungis	 að	 vera	 styrktar	 þegar	 þær	

leiða	af	sér	næg	jákvæð	ytri	áhrif	á	jaðrinum.	Jákvæð	ytri	áhrif	vegna	lista	verða	til	þegar	

annar	einstaklingur	en	sá	sem	borgaði	fyrir	hana	nýtur	hennar.	List	getur	því	til	dæmis	

bætt	andrúmsloft	þjóðfélagsins	eða	getur	örvað	almenna	efnahagsþróun.	Þar	 sem	slík	

ytri	áhrif	eru	til	staðar	er	þjóðfélagslegt	virði	listarinnar	hærra	heldur	hvað	einstaklingar	

eru	tilbúnir	að	greiða	fyrir	á	markaði.	Ef	staðið	er	rétt	að	styrkveitingum	leiðir	það	af	sér	

aukinn	ávinning	þjóðfélagsins	og	er	hann	meiri	en	kostnaður	þess.	Það	er	spurning	hvort	

viðbótar	 list	 á	 jaðrinum	 muni	 auka	 velferð	 einstaklinga.	 Ef	 ekki	 er	 tekið	 tillit	 til	 ytri	

áhrifanna	 telur	 hagfræðin	 að	 markaðurinn	 sjá	 til	 þess	 að	 neytendur	 muni	 greiða	

nægilega	mikið	 fyrir	 list	 þar	 til	 að	 ávinningur	 verði	 jafn	 þjóðfélagslegum	 kostnaði	 við	

framleiðslu.	Í	ljósi	þess	að	list	hefur	að	margra	mati	virði	umfram	það	sem	einstaklingar	

eru	tilbúnir	að	greiða	fyrir	hana	er	það	hugsanlega	betra	þegar	tekið	er	tillit	til	allra	þátta	

að	hafa	örlitlu	minni	skilvirkni	en	í	staðinn	auðugra	samfélag	(Cowen,	2006).	

Hérlendis	eru	nokkrir	sjóðir	sem	styðja	við	íslenska	tónlist	og	eru	þeir	ýmist	á	vegum	

einkaðila	 eða	hins	opinbera	og	 sveitarfélaga.	Hér	 verður	 gerð	grein	 fyrir	 þeim	 sjóðum	

sem	stjórnvöld	standa	að	ásamt	einum	sem	er	samstarfsverkefni	nokkurra	aðila	en	spilar	

veigamikið	hlutverk	í	útflutningi	íslenskrar	tónlistar.	

5.4.1 Tónlistarsjóður	

Stofnaður	 var	 Tónlistarsjóður	 á	 vegum	 mennta-	 og	 menningarmálaráðuneytisins	 árið	

2004.	 Samkvæmt	 lögum	 um	 tónlistarsjóð	 nr.	 76/2004	 er	 hlutverk	 hans	 að	 styðja	 við	

íslenska	tónlist	og	sjá	um	kynningu	á	verkum	íslenskra	tónskálda.	

Tónlistarlistarsjóðurinn	 greinist	 í	 tvær	 deildir,	 tónlistardeild	 og	 markaðs-	 og	

kynningardeild.	 Tónlistardeildin	 sér	 um	 að	 veita	 styrki	 sem	 falla	 undir	 almenna	

tónlistarstarfsemi	 líkt	 og	 tónlistarflutning,	 tónlistarhópa,	 rannsóknir	 og	 skráningar	 á	

tónlist,	varðveislu	 tónlistar	og	 tónlistastarfsemi.	Markaðs-	og	kynningardeildin	sér	hins	

vegar	um	að	veita	styrki	vegna	verkefna	sem	snerta	íslenska	tónlist	og	tónlistarmenn	til	

kynningar	hérlendis	og	erlendis.	Styrkirnir	eru	oftast	nær	ekki	veittir	nema	til	eins	árs	í	

senn	(Mennta-	og	málaráðuneytið,	e.d.)	Í	fjárlögum	fyrir	árið	2016	eru	64,9	milljónir	kr.	

veittar	til	Tónlistarsjóðs	(Þingskjal	nr.	703/2015-2016).		

5.4.2 Útflutningssjóður	íslenskrar	tónlistar	

Útflutningssjóður	íslenskrar	tónlistar	var	settur	á	stofn	árið	2013.	Sjóðurinn	vinnur	eftir	

reglum	 mennta-	 og	 menningarmálaráðuneytisins	 en	 Útflutningsskrifstofa	 íslenskrar	

tónlistar	 (ÚTÓN)	hefur	umsjón	með	honum.	Hlutverk	 sjóðsins	er	að	 styðja	við	 íslenskt	

tónlistarfólk	 sem	 er	 að	 sækja	 á	 aðra	 og	 stærri	markaði	 og	 þar	með	 fjölga	 tækifærum	

sínum	og	möguleikum	á	farsælu	gengi	erlendis.	 Í	stjórn	sjóðsins	sitja	þrír	aðilar	til	eins	

árs.	Veittir	eru	úr	 sjóðnum	mánaðarlegir	 ferðastyrkir	og	á	ársfjórðungs	 fresti	er	veittir	

markaðsstyrkir	(Mennta-	og	menningarmálaráðuneytið,	e.d.-b;	ÚTÓN,	e.d.-c).	

Til	þess	að	eiga	rétt	á	ferðastyrk	þurfa	styrkhafar	að	koma	fram	að	 lágmarki	 fjórum	

sinnum	á	tónleikum.	Undantekning	er	gerð	ef	um	mikilvæga	tónleika	er	að	ræða,	líkt	og	

kynningarhátíðir	(e.	show	case	festivals)	eða	tónleika	sem	ÚTÓN	er	í	samstarfi	við.	

Megintilgangur	 markaðsstyrkjanna	 er	 að	 styðja	 við	 þá	 tónlistarmenn	 sem	 eru	 að	

standa	 að	 stórum	 kynningarverkefnum.	 Í	 hverri	 úthlutun	 eru	 veittir	 tvær	 styrkir	 að	

upphæð	 500	 þúsund	 kr.	 og	 einn	 að	 upphæð	 1	milljón	 kr.	 (ÚTÓN,	 e.d.-c).	 Í	 fjárlögum	

Alþingis	fyrir	árið	2016	eru	20	milljónir	kr.	veittar	til	Útflutningssjóðs	íslenskrar	tónlistar	

(Þingskjal	nr.	703/2015-2016).			

5.4.3 Hljóðritasjóður	tónlistar	

Nýlega	var	stofnaður	Hljóðritasjóður	af	mennta-	og	menningarmálaráðuneytinu.	Reglur	

um	 sjóðinn	 voru	 undirritaðar	 þann	 1.	 apríl	 2016.	 Hlutverk	 sjóðsins	 er	 að	 veita	

fjárhagslegan	stuðning	við	íslenska	hljóðritagerð	og	útgáfu	hennar.	Þau	hljóðrit	sem	eru	

framleidd	 af	 íslenskum	 aðilum	 eða	 samstarf	 íslenskra	 og	 erlendra	 aðila	 eru	 íslensk	

hljóðrit.	 Styrkir	 úr	 sjóðnum	 eiga	 að	 ýta	 undir	 nýsköpun	 þar	 sem	 þeir	 verða	 veittir	 til	

hljóðritunar	 á	 nýrri	 og	 frumsamdri	 tónlist.	 Í	 stjórn	 sjóðsins	 munu	 sitja	 þrír	 aðilar	 til	

þriggja	 ára.	 Í	 fjárlögum	 fyrir	 árið	 2016	 eru	 35	milljónir	 kr.	 veittar	 til	 Hljóðritunarsjóðs	

tónlistar	 (Mennta-	 og	 menningarmálaráðuneytið,	 2016a;	 Mennta-	 og	

menningarmálaráðuneytið,	2016b).		

5.4.4 Reykjavík	Loftbrú	

Reykjavík	Loftbrú	er	sjóður	á	vegum	Reykjavíkurborgar,	Icelandair,	Sambands	tónskálda	

og	 eigenda	 flutningsréttar	 (STEF),	 Félags	 íslenskra	 hljómlistamanna	 (FÍH)	 og	 Félags	

hljómplötu	 framleiðenda	 (FHF)	en	ÚTÓN	sér	um	starfsemi	hans.	 Sjóðnum	er	ætlað	að	

styrkja	þá	íslensku	tónlistarmenn	sem	leita	nýrri	tækifæra	á	erlendri	grund	og	í	leiðinni	

er	Reykjavík	kynnt	sem	menningarborg	(ÚTÓN,	e.d.-d).	Í	desember	2014	höfðu	um	3.500	

íslenskir	tónlistarmenn	haldið	erlendis	á	vegum	sjóðsins	(Reykavíkurborg,	2014).			

6 Útflutningur	íslenskrar	tónlistar	

Íslenskir	 tónlistarmenn	 hafa	 löngum	 sótt	 út	 fyrir	 landsteinanna	 í	 leit	 að	 nýjum	

tækifærum.	Þetta	má	rekja	allt	aftur	til	 fjórða	áratugs	tuttugustu	aldar	þegar	Hallbjörg	

Bjarnadóttir	 flutti	 til	 Danmerkur	 gagngert	 til	 að	 gerast	 söngkona	 og	 réði	 sig	 þar	 á	

skemmtistaði,	 seinna	 kom	 hún	 fram	 í	 amerísku	 sjónvarpi.	 Þórir	 Baldursson	 er	 einn	 af	

áhrifavöldum	 diskótímabilsins	 en	 hann	 skapaði	 mikið	 af	 þeim	 hljóðgervla	 hljómi	 (e.	

synth	 sound)	 sem	 var	 einkennandi	 fyrir	 tímabilið.	 Hann	 hefur	 starfaði	 með	

tónlistarmönnum	 á	 borð	 við	 Donnu	 Summer,	 Grace	 Jones	 og	 Elton	 John	 (Jónatan	

Garðarsson	 munnleg	 heimild,	 5.	 apríl	 2016;	 „Þúsundþjalasmiður	 í	 íslenskri	

tónlistarsögu”,	2014).	

Seinna	meir	 reyndu	 fleiri	 hljómsveitir	 fyrir	 sér	 erlendis	 en	 gengi	 þeirra	 var	misgott.	

Margir	fengu	plötusamning	en	náðu	ekki	miklum	árangri.	Það	var	ekki	fyrr	en	á	níunda	

áratugi	 tuttugustu	 aldar	 að	 Steinar	 records	 var	 stofnað	 í	 London	 til	 að	 koma	 íslenskri	

tónlist	 á	 framfæri	 erlendis.	 Í	 kjölfarið	 gaf	 Mezzoforte	 út	 plötu	 árið	 1982	 og	 ári	 síðar	

komst	lagið	„Garden	Party”	í	sautjánda	sæti	breska	listans,	það	var	árangur	sem	íslenskir	

tónlistarmenn	höfðu	ekki	náð	áður	(Jónatan	Garðarsson	munnleg	heimild,	5.	apríl	2016).		

Hljómsveitin	 Sykurmolarnir	 áttu	 góðu	 gengi	 að	 fagna	og	markaði	 útgáfa	 „Birthday”	

árið	 1987	 upphaf	 þess.	 Hljómsveitin	 vakti	 mikla	 athygli	 og	 seldi	 plötur	 í	 hundruðum	

þúsunda	 eintaka,	 einnig	 fór	 hún	 í	 tónleikaferðalag	 um	 allan	 heim.	 Í	 kjölfarið,	 eftir	 að	

hljómsveitin	 lagði	 upp	 laupana	 byrjaði	 Björk	 Guðmundsdóttir	 söngkona	

hljómsveitarinnar	 einleikara	 (e.	 solo)	 feril	 sinn.	 Hún	 er	 sá	 íslenski	 tónlistarmaður	 sem	

hefur	 náð	 einna	mestum	 árangri	 á	 erlendum	 vettvangi	 og	 var	 fyrsta	 „alheimsstjarna”	

íslensks	 tónlistariðnaðar	 (Jónatan	 Garðarsson	munnleg	 heimild,	 5.	 apríl	 2016;	 Gunnar	

Lárus	Hjálmarsson,	2001).		

Fleiri	 tónlistarmenn	 sem	 vert	 er	 að	 nefna	 er	 Emilíana	 Torrini,	 en	 hún	 er	 fyrsti	

Íslendingurinn	til	að	koma	lagi	í	fyrsta	sæti	breska	listann.	Það	var	lagið	„Slow”	sem	hún	

samdi	ásamt	öðrum	fyrir	Kylie	Minogue.	Quarashi	náðu	gífurlegum	vinsældum	 í	 Japan	

og	einnig	í	Bandaríkjunum.	Plata	Sigur	Rósar	„Takk...”	sem	kom	út	árið	2005	komst	í	16.	

sæti	í	Bretlandi	og	27.	sæti	í	Bandaríkjunum.	

Síðustu	ár	hefur	verið	mikil	gróska	í	vinsældum	íslenskrar	tónlistar	erlendis	þar	sem	til	

dæmis	 Jóhann	Jóhannsson	hefur	verið	að	semja	tónlist	 fyrir	kvikmyndir	og	hlotið	ýmis	

verðlaun	og	tilnefningar	fyrir.	Hljómsveitin	Of	Monsters	and	Men	hefur	náð	gífurlegum	

árangri	á	skömmum	tíma	ásamt	tónlistarmanninum	Ásgeiri	Trausta	síðustu	ár	(Jónatan	

Garðarsson	munnleg	heimild,	5.	apríl	2016).		

Þetta	er	auðvitað	bara	brot	af	þeim	 tónlistarmönnum	sem	hafa	gert	 sér	gott	orð	á	

alþjóðavísu.		

6.1 Útflutningsskrifstofa	íslenskrar	tónlistar	(ÚTÓN)	
Við	hátíðlega	athöfn	 í	Þjóðmenningarhúsinu	 í	nóvember	2006	var	Útflutningsskrifstofa	

íslenskrar	 tónlistar	 (ÚTÓN)	stofnuð.	Samtónn	 (samtök	 tónlistarrétthafa)	og	Landsbanki	

Íslands	 komu	að	 stofnun	 stofunnar	með	 fjárframlagi	 ásamt	 iðnaðar-,	menntamála-	 og	

utanríkisráðuneytunum.	 Á	 Norðurlöndunum	 eru	 stofnanir	 sem	 eru	 þjónustu-	 og	

upplýsingamiðstöðvar	 fyrir	 tónlistargreinarnar	 og	 farið	 var	 að	 fyrirmynd	 þeirra	 við	

stofnun	ÚTÓN.	Fyrirhuguð	verkefni	ÚTÓN	voru	að	styðja	við	þá	 íslensku	tónlistarmenn	

sem	leitast	eftir	frekari	afrekum	á	alþjóðavettvangi	auk	þess	að	standa	að	því	að	íslensk	

tónlist	 er	 kynnt	 á	 alþjóðlegum	 tónlistarráðstefnum	 og	 mörkuðum	 (Mennta-	 og	

menningarmálaráðuneytið,	 2006).	 Upphaflega	 átti	 starfsemi	 ÚTÓN	 að	 vera	 í	 einungis	

þrjú	ár	en	vegna	góðs	árangurs	þess	verkefnis	var	ákveðið	að	halda	starfseminni	áfram	

(ÚTÓN,	e.d.-b).		

Í	víðtækum	skilningi	er	ÚTÓN	viðskipta-	og	markaðsskrifstofa	sem	leggur	áherslu	á	að	

kynna	íslenska	tónlistarmenn	og	útgáfu	íslenskrar	tónlistar	erlendis.	Meðal	verkefna	sem	

ÚTÓN	 sinnir	 er	 að	 vekja	 athygli	 á	 íslenskum	 tónlistarhátíðum	 og	 atburðum.	 Á	 vegum	

ÚTÓN	eru	starfræktar	tvær	heimasíður	þar	sem	önnur	er	ætluð	íslensku	tónlistarfólki	til	

fróðleiks	 en	 hin	 er	 á	 ensku	 og	 leggur	 upp	 úr	 því	 að	 kynna	 íslenska	 tónlistarmenn,	

tónlisthátíðir	og	tónleika	íslenskra	tónlistarmanna	erlendis	fyrir	erlendum	aðilum.	ÚTÓN	

stuðlar	 að	 útflutningshæfi	 tónlistar	 og	 vinnur	 í	 samstarfi	 við	 sambærilegar	

útflutningsskrifstofur	utan	landsteinanna	(ÚTÓN,	e.d.-b).			

Að	 auki	 veitir	 ÚTÓN	 ýmiss	 konar	 þjónustu	 og	 sinnir	 einskonar	 fræðsluhlutverki.	 Á	

heimasíðu	 stofunnar	 er	 aðgengilegur	 margvíslegur	 fróðleikur	 um	 markaðssetningu,	

fjármögnun	 og	 upplýsingar	 um	 dreifingarleiðir.	 ÚTÓN	 hóf	 nýlega	 samstarf	 við	 KPMG	

varðandi	ráðgjöf	á	sviði	fjármála	tónlistarmanna.	Í	framhaldi	verða	haldin	fræðslukvöld	

til	aðstoða	tónlistarmenn	við	bókhald	og	reikningsskil	(ÚTÓN,	e.d.-e;	ÚTÓN,	e.d.-f)	

6.1.1 Kynningarhátíðir	

Tengslamyndun	 og	 kynningarstarf	 er	 mikilvægur	 hluti	 af	 starfi	 tónlistarmannsins	 í	 að	

koma	sér	á	framfæri.	Kynningarhátíðir	eru	haldnar	um	allan	heim.	Hátíðirnar	eru	annars	

eðlis	 en	 hefðbundnar	 tónlistarhátíðir	 þar	 sem	 flestir	 hátíðargestir	 eru	 aðilar	 sem	

tengjast	 tónlistarlífinu.	 Þar	 á	 meðal	 eru	 aðstandendur	 plötuútgáfa	 og	

útflutningsskrifstofa,	 umboðsmenn,	 bókarar	 og	 fleiri.	 Að	 auki	 greina	 þessar	 hátíðir	 sig	

frá	öðrum	því	að	hægt	er	að	óska	eftir	því	að	fá	að	koma	fram	á	þeim.	Á	hátíðunum	er	

einnig	algengt	að	haldnar	eru	ráðstefnur	samhliða	þar	sem	fara	fram	pallborðsumræður	

um	til	dæmis	stöðuna	í	tónlistarlífinu	í	dag	og	einstaklingar	sem	náð	hafa	góðum	árangri	

deila	reynslu	sinni	(ÚTÓN,	e.d.-g).		

ÚTÓN	er	 í	 samstarfi	 við	nokkrar	af	þessum	hátíðum	en	þar	má	nefna;	 Ja	 Ja	 Ja	 sem	

haldin	er	víðsvegar	í	Evrópu	en	bæði	eru	haldin	klúbbakvöld	og	tónlistarhátíðir	nokkrum	

sinnum	 á	 ári,	 The	 Great	 Escape	 í	 Brighton	 í	 Bretlandi,	 by:Larm	 í	 Osló	 í	 Noregi,	

Reeperbahn	 í	 Hamborg	 í	 Þýskalandi,	 Spot	 festival	 í	 Árrósum	 í	 Danmörku,	 JazzAhead	 í	

Bremen	í	Þýskalandi	en	þar	hefur	ÚTÓN	verðið	með	kynningarbás	á	íslenskri	djass	tónlist	

og	síðast	en	ekki	síst	Eurosonic	Noorderslag	sem	haldin	er	í	Hollandi.	Mikið	er	lagt	upp	úr	

lifandi	flutningi	á	þeirri	hátíð.	Íslendingar	hafa	vakið	þar	mikla	lukku	og	árið	2015	komu	

fram	19	íslenskar	hljómsveitir	(ÚTÓN,	e.d.-g).	Þetta	sama	ár	var	lögð	áhersla	á	íslenska	

tónlist	 á	 hátíðinni	 með	 uppákomum	 og	 pallborðsumræðum.	 Af	 þeirri	 ástæðu	 ákvað	

ríkisstjórn	 Íslands	 að	 styrkja	 þátttöku	 landsins	 á	 hátíðina	með	 12	milljóna	 kr.	 styrk	 til	

ÚTÓN	til	að	koma	til	móts	við	kostnað.	Samkvæmt	forsætisráðuneytinu	er	ástæða	þessa	

sérstaka	fjárstyrks	sú	hve	mikilvægt	er	að	stuðla	að	áframhaldandi	árangri	greinarinnar	

þar	 sem	hún	er	 stór	hluti	 í	 vexti	 íslenskrar	menningar	 („Útón	hlýtur	12	milljóna	króna	

styrk”,	2014).	

ÚTÓN	hefur	stuðlað	að	því	að	íslenskir	tónlistarmenn	sæki	um	að	fá	að	koma	fram	á	

hátíðum	líkt	og	þessum.	Þeir	 tónlistarmenn	sem	síðan	fá	slík	 tækifæri	eiga	rétt	á	styrk	

frá	ÚTÓN	(ÚTÓN,	e.d.-g).	

6.1.2 Umsóknir	um	styrkveitingar	

Greining	var	gerð	á	síðari	hluta	ársins	2014	á	þeim	umsóknum	sem	sendar	höfðu	verið	

inn	í	útflutningssjóði	íslenskrar	tónlistar	það	sem	af	var	liðið	árinu.	Alls	voru	umsóknirnar	

131	 í	 sjóðinn	 og	 þar	 af	 voru	 382	 einstaklingar	 sem	 tilheyrðu	 þessum	 verkefnum.	 Stór	

hluti	umsækjenda	voru	karlmenn	eða	76,7%.	Sjóðurinn	hafði	veitt	styrki	til	86	verkefna	

og	 voru	 það	 samtals	 9,9	milljónir	 kr.	 í	 ferðastyrki	 og	 5,5	milljónir	 kr.	 í	markaðsstyrki.	

Kynjahlutfall	 þeirra	 sem	 fengu	 úthlutað	 styrkjum	 voru	 77,2%	 karlar	 en	 22,8%	 konur.	

Fleiri	 umsóknir	 bárust	 þar	 sem	 hópur	 umsækjenda	 sem	 stóð	 einungis	 saman	 af	

karlmönnum	 en	 umsóknir	 sem	 innihéldu	 einungis	 konur	 eða	 verkefni	 þar	 sem	

umsækjendur	 voru	 af	 báðum	 kynjum	 (ÚTÓN,	 e.d.-h).	 Þetta	 er	 gríðarleg	 aukning	 og	

augljóslega	hefur	áhugi	um	sókn	á	erlenda	markaði	vaxið	gríðarlega	en	í	maí	2004	voru	

teknar	 saman	 styrkveitingar	 á	 árunum	 1999	 til	 2003	 til	 íslenskra	 tónlistarmanna	 sem	

hygðu	 á	 útrás.	 Þessa	 styrki	 veitti	 iðnaðar-	 og	 viðskiptaráðurneytið	 til	 41	 aðila	 en	

verkefnin	 voru	 42	 á	 þessum	 árum.	 Samtals	 var	 upphæð	 styrkjanna	 39.442.000	 kr.	

(Iðnaðar-	og	viðskiptaráðuneytið,	2004).		

Gerð	var	könnun	meðal	styrkþega	til	að	skoða	í	hvað	styrkirnir	voru	nýttir	og	hvaða	

áhrif	þeir	höfðu	fyrir	þá.	Styrktarþegar	voru	á	einu	máli	að	styrkurinn	skipti	lykilmáli	í	að	

hægt	væri	að	framkvæma	verkefnin	og	ef	ekki	hefðu	orðið	að	styrkveitingu	hefðu	þau	

líklega	 ekki	 orðið	 að	 veruleika	 eða	 lán	 tekin.	Margir	 komu	 inn	 á	 það	 að	með	auknum	

útflutningi	 tónlistar	 myndu	 gæði	 hennar	 aukast	 og	 þróun	 yrði	 frekari	 til	 að	 auka	

samkeppnishæfi.	Styrktarþegar	telja	að	styrkveitingar	frá	hinu	opinbera	séu	af	hinu	góða	

vegna	þess	að	þar	sé	um	aðila	að	ræða	sem	hafa	hagsmuna	að	gæta.	Meðal	styrkþega	á	

þessum	 árum	 voru	 Sigur	 Rós	 og	 Emilíana	 Torrini	 sem	 nefnd	 voru	 hér	 áður	 um	 þá	

tónlistarmenn	 sem	 hafa	 náð	 góðum	 árangri	 á	 erlendum	 vettvangi	 (Iðnaðar-	 og	

viðskiptaráðuneytið,	2004).	

6.2 Sambærilegt	á	Norðurlöndum	
Á	Norðurlöndunum	eru	starfræktar	sambærilegar	útflutningsskrifstofur	tónlistar	 líkt	og	

ÚTÓN.	

6.2.1 Danmörk	

Í	 Danmörku	 starfar	 útflutningsskrifstofa	 danskrar	 tónlistar	 (e.	Music	 Export	 Denmark	

(MXD))	 og	 hóf	 hún	 starfsemi	 sína	 árið	 2005.	Markmið	 hennar	 er	 að	 stuðla	 að	 þróun,	

útflutningi	og	alþjóðlegri	dreifingu	danskrar	hryntónlistar.	Auk	þess	að	efla	efnahagsleg	

undirstöðu	danskra	listamanna	og	tónlistarlífsins	með	því	að	styðja	við	aukið	tengslanet	

á	milli	danskra	og	erlendra	aðila	í	tónlistariðnaðinum	og	stuðla	að	aukinni	fagmennsku	í	

dönskum	 tónlistariðnaði.	 Árangur	 af	 starfi	 MXD	 hefur	 sýnt	 sig	 í	 því	 að	 starfið	 hefur	

skapað	 betri	 skilyrði	 til	 listrænnar	 þróunar.	 MXD	 er	 fjármagnað	 með	 stuðningi	 frá	

menningarmálaráðuneytinu	 um	 4	 milljónir	 danskar	 kr.	 á	 ári	 og	 er	 það	 75,5	 milljónir	

íslenskra	kr.2	 (Music	Export	Denmark,	2014a).	Helstu	verkefni	MDX	eru	þríþætt	það	er	

																																																								
2	1	DKK=	18,869	kr.	þann	21.	apríl	á	sedlabanki.is		

að	sjá	um	útflutningsaðstoð	og	styrki,	alþjóðleg	verkefni	og	fræðslu	og	samskipti.	MXD	

styrkir	átak	í	sókn	tónlistar	á	erlenda	markaði	með	þremur	sjóðum	sem	hver	hefur	sinn	

tilgang	(Music	Export	Denmark,	2014b).	Einn	sjóðurinn	sér	um	útflutningsstyrk	til	þess	

að	auka	markaðsstarf,	annar	sjóður	styrkir	einstök	markaðstækifæri	og	sá	þriðji	styrkir	

fagfólk	í	greininni	(Music	Export	Denmark,	2014c).	Meðfram	styrkveitingum	tekur	MXD	

þátt	í	kynningarverkefnum	á	útflutningi	tónlistar	ýmist	sem	verkefna-	eða	samstarfsaðili.	

MXD	er	 samstarfsaðili	 kynningarverkefna	á	borð	við	 tónlistar-	og	kynningarhátíðir,	 líkt	

og	ÚTÓN,	ásamt	netviðburðum	(Music	Export	Denmark,	2014b).		

6.2.2 Noregur	

Haustið	 2012	 setti	 menningarmálaráðuneyti	 Noregs	 á	 laggirnar	 stofnunina	 Music	

Norway	og	hófst	 starfsemi	 hennar	 í	 janúar	 tæpu	hálfu	 ári	 síðar.	 Kjarni	 starfsmannana	

myndaðist	 við	 samruna	 upplýsingamiðstöðvar	 norskrar	 tónlistar	 (e.	 the	 Music	

Information	Centre	Norway)	og	útflutningsskrifstofu	norskrar	tónlistar	(e.	Music	Export	

Norway).	Menningarmálaráðuneytið	þar	í	landi	sér	um	fjármögnun	Music	Norway	ásamt	

fleiri	 aðilum.	 Stofnunin	 skiptist	 í	 þrjár	 deildir;	 stjórnunardeild,	 kynningardeild	 og	

verkefnadeild.	Music	Norway	sér	um	 formlega	 ráðgjöf	 fyrir	norska	utanríkisráðuneytið	

um	 málefni	 tónlistar,	 eflir	 og	 greiðir	 leiðina	 fyrir	 norskt	 tónlistarlíf.	 Markmið	

stofnunarinnar	er	að	styrkja	alþjóðlega	ímynd	norskrar	tónlistar	og	styðja	við	útflutning	

hennar.	Stofnuninni	er	ætlað	að	hvetja	til	frekari	greininga	og	kortlagningu	á	innlendum	

og	 erlendum	 tónlistarmarkaði	 sem	 leiðir	 af	 sér	 betri	 skilning	 á	 tónlistargeiranum.	

Verkefni	Music	Norway	eru	byggð	á	þörfum	tónlistariðnaðarins	og	er	þeim	ætla	að	vekja	

athygli	og	auka	áhugan	á	norskri	tónlist	af	öllum	tegundum	(Music	Norway,	e.d.).		

6.2.3 Svíþjóð	

Útflutningsskrifstofa	 sænskrar	 tónlistar	 (e.	 Export	 Music	 Sweden	 (ExMS))	 var	 stofnuð	

árið	 1993	 og	 er	 fjármögnuð	 af	 tónlistarsamtökunum:	 STIM	 (samband	 lagahöfunda	 og	

útgefanda),	 SAMI	 (samtök	 tónlistarmanna	 í	 Svíþjóð)	 og	 IFPI/SOM	 (samband	

plötufyrirtækja)	 (Export	Music	 Sweden	 e.d.;	 STIM,	 e.d.;	 SAMI	 e.d.;	 IFPI	 e.d.).	 Verkefni	

þeirra	eru	að	aðstoða	tónlistarmenn,	stofnanir	og	útgefendur	í	Svíþjóð	að	kynna	tónlist	

sína	 á	 erlendri	 grund,	 stefna	 þeirra	 er	 að	 vinna	 með	 sem	 flestar	 tegundir	 tónlistar.	

Ásamt	því	að	vera	vettvangur	fyrir	sænskan	tónlistariðnað	og	taka	þátt	í	ráðstefnum	og	

tónlistarhátíðum.	 ExMS	 leggur	 áherslu	 á	 að	 veita	 fræðslu	 til	 tónlistarlífsins	 og	 safna	

upplýsingum	og	koma	þeim	á	framfæri	í	greininni	(Export	Music	Sweden,	e.d.).																																																																																																																																																																																																																																																																																																																																																								

6.2.4 Finnland	

Samtökin	Music	Finland	urðu	til	árið	2012	vegna	samruna	útflutningsskrifstofu	finnskrar	

tónlistar	(e.	Music	Export	Finland)	og	Fimic,	upplýsingamiðstöðvar	finnskrar	tónlistar	(e.	

the	Finnish	Music	Information	Centre	Fimic).	Music	Finland	er	sjálfstætt	starfandi	samtök	

sem	 eru	 fjármögnuð	 víðsvegar	 úr	 tónlistarlífinu	 þar	 á	 meðal	 af	 höfundarréttar	

samtökum,	upptökufyrirtækjum,	útgefendum,	tónskáldum	og	flytjendum.	Music	Finland	

stuðlar	að	því	að	kynna	og	auka	útflutning	finnskrar	tónlistar.	Starfsemi	þeirra	fer	fram	

bæði	í	heimalandinu	og	einnig	erlendis.	Music	Finland	veitir	ýmiss	konar	þjónustu	allt	frá	

útflutningsaðstoð	til	upplýsingagjafar	og	dreifingar	nótna.	Meðal	verkefna	þeirra	er	að	

veita	 ráðgjöf	 og	 styrki,	 stuðla	 að	 sterkari	 tengslanetum	með	 auknu	 markaðsstarfi	 og	

standa	einnig	fyrir	ýmsum	viðburðum	og	rannsóknum	í	iðnaðinum.	Markmið	starfsins	er	

að	auka	útflutningstekjur	finnskrar	tónlistar	og	hámarka	árangur	hennar	og		fyrirtækja	í	

tónlistariðnaðinum.	 Þeir	 veita	 ekki	 sérstaka	 styrki	 til	 tónlistarmanna	 sem	 halda	 á	

tónlistarhátíðir	(Music	Finland	e.d.).	Hins	vegar	er	starfandi	finnski	tónlistarsjóðurinn	(e.	

the	Finnish	Music	fundation)	sem	veitir	styrki	til	allra	tegunda	tónlistar	en	atvinnumenn	í	

framleiðslu	tónlistar	hafa	forgang	(Musiikin	edistämissäätiö,	e.d.).		

6.2.5 Nordic	Music	Export	

Útflutningsskrifstofa	norrænnar	tónlistar	(e.	Nordic	Music	Export	(NOMEX))	hóf	formlegt	

starf	sitt	í	febrúar	2012.	Útflutningsskrifstofurnar	fimm	á	Norðurlöndunum;	í	Danmörku,	

Noregi,	 Svíþjóð,	 Finnlandi	 og	 Íslandi,	 eiga	 NOMEX.	 Frá	 árinu	 2009	 höfðu	

útflutningsskrifstofurnar	 á	 Norðurlöndum	 gert	 nokkur	 tilraunaverkefni	 um	 samstarf.	

Grunnhugmyndin	 á	 bakvið	 stofnun	 NOMEX	 var	 að	 styðja	 við	 listamenn	 með	 því	 að	

greiða	 fyrir	 þróun	 og	 vexti	 tónlistariðnaðarins	 á	 Norðurlöndunum	 með	 aukinni	

alþjóðlegri	 kynningu	 (NOMEX,	 e.d.-a;	 NOMEX,	 e.d.-b).	 Upphaflega	 veitti	 KreaNord	

fjármögnun	árin	2010	og	2011	 fyrir	 tilraunverkefnin.	Einnig	var	 fjárveitingin	hugsuð	 til	

þess	að	vinna	að	greinargerð	um	stefnumörkun	á	starfsemi	NOMEX	og	áhrif	hennar	sem	

markaði	 upphaf	 að	 árlegri	 fjármögnun	á	 árunum	2012	 til	 2014	að	upphæð	2	milljónir	

danskra	kr.3	sem	eru	37,7	milljónir	íslenskar	kr.	frá	Norrænu	ráðherranefndinni.	Gert	var	

ráð	 fyrir	 í	 ársskýrslu	 stofnunarinnar	 árið	 2014	 að	 framlög	Norrænu	 ráðherranefndinni	

myndu	dragast	saman	á	árunum	2015	og	2016	í	1,5	milljónir	danskra	kr.	sem	eru	28,3	

milljónir	 íslenskar	 kr.	 og	 frekari	 fjármögnun	 eftir	 það	 yrði	 svo	 hætt	 (NOMEX,	 2014a).	

Með	þessari	 samvinnu	 standa	Norðurlöndin	 sem	ein	heild	og	 gerir	 það	 að	 verkum	að	

stærðarhagkvæmni	myndast	þar	sem	auðveldara	er	að	vinna	úr	auðlindum	þjóðanna	því	

meira	framboð	myndast	(MXD,	2014b).	

Eitt	af	verkefnunum	sem	NOMEX	hefur	unnið	að	er	norræni	spilunarlistinn	(e.	Nordic	

Playlist).	Verkefnið	byrjaði	í	janúar	2014	og	vinnur	að	því	að	kynna	nýjustu	straumanna	

og	 útgáfur	 í	 tónlist	 á	 Norðurlöndunum	 á	 samnefndri	 vefsíðu.	 Vikulega	 eru	 birtar	

upplýsingar	um	hvaða	 lög	og	 listamenn	á	Norðurlöndunum	eru	vinsælust	hverju	sinni.	

Þar	má	einnig	sjá	 lista	yfir	tíu	mest	spiluðu	lögin	í	hverri	viku	í	hverju	Norðurlandi	fyrir	

sig.	Á	síðunni	hafa	verið	sýndar	beinar	útsendingar	frá	ýmsum	viðburðum	líkt	og	Iceland	

Airwaves	(NOMEX,	2014b).	Miðlun	norræna	spilarlistans	hófst	árið	2014	og	var	ákveðið	

að	 veita	 2	 milljónir	 danskra	 kr.	 sem	 eru	 37,7	 milljónir	 íslenskra	 kr.	 til	 viðbótar	 frá	

Norrænu	ráðherranefndinni	árlega	 í	þrjú	ár.	Árið	2014	kynnti	 listinn	300	 listamenn	 frá	

Norðurlöndunum	 á	 vefsíðu	 sinni	 og	 fékk	 íslenski	 tónlistarmaðurinn	 Ásgeir	 Trausti	

Einarsson	tækifæri	 til	þess	að	koma	fram	á	viðburði	á	vegum	þeirra.	Uppákoman	var	 í	

samstarfi	við	ríkisútvarpsstöðvarnar	á	Norðurlöndunum	og	var	tilgangur	hennar	að	ná	til	

fleiri	áheyrenda	sem	það	gerði	og	að	auki	varð	mikil	fjölmiðlaumfjöllun	um	viðburðinn.	

Vefsíðan	 hefur	 vakið	 athygli	 víðar	 en	 á	 Norðurlöndunum	 en	 flestar	 heimsóknir	 á	

vefsíðuna	 að	 undanskyldum	 þeim	 eru	 frá	 Bretlandi,	 Bandaríkjunum	 og	 Þýskalandi.	

Vefsíðan	 var	 í	 heild	 sinni	 skoðuð	 102.670	 sinnum	 fyrsta	 starfsárið	 (NOMEX,	 2014a).	

Verkefnið	 hefur	 því	 borið	 árangur	 í	 því	 að	 vekja	 athygli	 á	 norræni	 tónlist	 fyrir	 utan	

Norðurlöndin.		

																																																								
3	1	DKK	=18,869	kr.	þann	21.apríl	á	sedlabanki.is	



	

40	

7 Lokaorð	

Gífurlegar	 breytingar	 hafa	 átt	 sér	 stað	 síðustu	 ár	 í	 starfsumhverfi	 tónlistariðnaðarins	

með	 tilkomu	 veraldarvefsins.	 Sala	 á	 hljómplötum	 hefur	 dregist	 verulega	 saman	 og	

streymi	 tónlistarveitna	 tekið	 við.	 Við	 þetta	 hefur	 kostnaður	 vegna	 dreifingar	 tónlistar	

lækkað	en	aftur	á	móti	skilar	streymið	 litlum	tekjum	til	 tónlistarmannsins.	Þessi	þróun	

hefur	því	haft	það	í	för	með	sér	að	markaðs-	og	kynningarstarf	er	orðið	enn	mikilvægara	

og	 eru	 tónlistarmenn	 farnir	 að	 leita	 á	 nýja	markaði	 á	 erlendum	 vettvangi	 til	 að	 auka	

tekjur	 sínar.	 Hér	 að	 framan	 hefur	 verið	 leitast	 við	 að	 varpa	 ljósi	 á	 stöðu	

tónlistarmarkaðarins	á	Íslandi	og	hver	ávinningur	er	við	stuðning	á	útflutningi	íslenskrar	

tónlistar.			

Í	 upphafi	 ritgerðarinnar	 var	menning	 og	 sköpun	 skoðuð	 innan	 hagfræðinnar.	 Erfitt	

getur	reynst	að	greina	hlutdeild	skapandi	greina	 í	hagkerfinu	því	ekki	er	einungis	hægt	

að	 beita	 hefðbundnum	 aðgerðum	 hagfræðinnar	 þar	 sem	 virði	 í	 skilningi	 menningar	

hefur	annarskonar	merkingu	en	efnahagslegt	virði.	Ísland	er	ekki	sér	á	báti	hvað	varðar	

skort	 á	 upplýsingum	 og	 tölulegum	 gögnum	 um	 skapandi	 greinar	 því	 sama	 staða	 er	 á	

Norðurlöndunum.	 Þar	 sem	 skapandi	 atvinnugreinar	 eru	 ört	 vaxandi	 í	 samfélaginu	 er	

mikilvægt	 að	 stuðla	 að	 því	 að	 samræma	 flokkun	 svo	 aðgengilegra	 er	 að	 skoða	 hvern	

undirflokk	 fyrir	 sig	 og	 auðveldara	 verði	 að	 kortleggja	 umsvif	 þeirra	 í	 hagkerfinu,	 til	 að	

mynda	að	fá	betri	mynd	af	stöðu	tónlistarmarkaðsins	hérlendis.	Við	það	er	hægt	að	auka	

skilvirkni	markaðarins	enn	frekar.	Breytingarnar	sem	hafa	átt	sér	stað	í	viðskiptalíkani	og	

miðlun	 tónlistar	 geta	 orðið	 til	 þess	 að	 einfaldara	 getur	 orðið	 að	 greina	 þarfir	

einstaklinga.		

Athyglisvert	er	að	með	minnkandi	sölu	hljóðrita	hefur	orðið	aukning	í	lifandi	flutningi	

hérlendis	 og	 erlendis.	 Ári	 eftir	 að	 heildarsala	 streymis	 óx	 um	 tæp	 100%	 tók	 fjöldi	

tónleika	 íslenskra	 tónlistarmanna	 erlendis	 svipaðan	 vaxtarkipp	 en	 hérlendis	 má	

hugsanlega	rekja	aukninguna	til	opnunar	Hörpunnar.	Það	má	því	álykta	að	með	auknu	

streymi	 og	 minnkandi	 sölu	 hljóðrita	 vex	 þörf	 íslenskra	 tónlistarmanna	 á	 að	 sækja	 á	

önnur	mið.	 Efnahagslegir	 eiginleikar	 tónlistar	hafa	áhrif	 á	 samkeppnisstöðu	hennar	og	

hvernig	 viðskiptum	 er	 hagað.	 Með	 þeim	 breytingum	 sem	 átt	 hafa	 sér	 stað	 hafa	

aðgangshindranir	 inn	á	 tónlistarmarkaðinn	minnkað.	Staða	stórra	 fyrirtækja	 í	 greininni	

er	 ekki	 eins	 sterk	 og	 áður	 en	 þau	 búa	 að	 reynslu	 sem	 nýir	 aðilar	 hafa	 ekki	 öðlast.	

Fjármagnsþörf	 hefur	 vaxið	 meðal	 íslenskra	 tónlistarmanna,	 sérstaklega	 hjá	 þeim	 sem	

sækja	 á	 erlenda	markaði.	 Stjórnvöld	 hafa	 reynt	 að	mæta	 þeirri	 þörf	 að	 hluta	 til	með	

styrkveitingum	og	stofnun	Útflutningsskrifstofu	íslenskrar	tónlistar.		

Menningarstefnur	 og	 stuðningur	 hins	 opinbera	 við	 útflutning	 íslenskrar	 tónlistar	 er	

ekki	 síður	 mikilvægur	 fyrir	 samfélagið.	 Hagsmunir	 stjórnvalda	 geta	 þar	 haft	 áhrif	 því	

jákvæð	ytri	áhrif	menningar	og	 lista	eykur	velsæld	 í	samfélaginu.	Auk	þess	sem	aukinn	

útflutningur	 tónlistar	 hefur	 einnig	 óbein	 áhrif	 á	 ferðamannaiðnaðinn.	 Íslensk	 tónlist	

hefur	 átt	 góðu	gengi	 að	 fagna	erlendis	og	 sýnt	hefur	 verið	 fram	á	með	könnunum	að	

margir	ferðmenn	kjósa	Ísland	sem	áfangastað	vegna	þess	að	íslensk	tónlist	hefur	vakið	

athygli	þeirra	á	landinu.	Að	auki	eru	tónlistarhátíðir	hérlendis	aðdráttarafl	að	landinu	og	

eru	erlendir	 ferðmenn	meirihluti	gesta	á	 Iceland	Airwaves	og	hafa	kannanir	 leitt	það	 í	

ljós	að	heildarvelta	þeirra	hérlendis	á	meðan	dvölinni	stendur	er	um	1,6	milljarður	kr..		

Stofnun	Útflutningsskrifstofa	 íslenskrar	 tónlistar	 (ÚTÓN)	að	 fyrirmynd	sambærilegra	

stofnanna	 á	 Norðurlöndunum	 markaði	 upphaf	 að	 aukinni	 skilvirkni	 og	 fræðslu	 til	

tónlistariðnaðarins.	Nýtur	hún	fjárframlaga	frá	mennta-	og	menningarmálaráðuneytinu	

en	 mismunandi	 fyrirkomulag	 er	 um	 fjármögnun	 slíkra	 stofnanna	 á	 Norðurlöndunum.	

Meginmarkmið	þeirra	eru	að	mestu	leyti	þau	sömu,	það	er	að	styðja	við	frekari	kynningu	

tónlistar	 landsins.	 Starfræktur	 er	 útflutningssjóður	 á	 vegum	 ÚTÓN	 sem	 er	 leið	 hins	

opinbera	að	styðja	við	útflutning	 íslenskrar	tónlistar.	ÚTÓN	vinnur	mikilvægt	starf	sem	

efla	má	enn	frekar.		

Draga	 má	 því	 ályktun	 af	 framangreindu	 að	 sú	 sérstaða	 sem	 íslensk	 tónlist	 hefur	

skapað	 sér	 og	 velgengni	 hennar	 á	 alþjóðavísu	 skili	 auknum	 framförum	 og	 nýsköpun	 í	

þjóðfélaginu.	Að	auki	stuðlar	árangurinn	að	jákvæðri	ímynd	lands	og	er	góð	landkynning.	

Þessi	 atriði	 eru	 stór	 hluti	 þess	 ávinnings	 sem	 myndast	 við	 stuðning	 á	 útflutningi	

íslenskrar	tónlistar.		

